
�
�
كلمة المؤلف


الى قراقوش


العبــــــــــــد


الخصـــــــــى


الذى حكم مصر فى عهد صلاح الدين الايوبى وحكمها بعد موت صلاح الدين الايوبى الى العبقرى فى الحرب والبناء والغبلا فى العدل والإنصاف الى عدو الثقافة والكتب وحبيب العسكر والمماليك الى زمن ولى وزمن يجيىء .. وكما قال الساعر امل دنقل يا أصدقائى لا تحلموا


بعالم سعيد


فيخالف كل قراقوش يموت


قراقوش آخر جديد


وخلف كل ثائر يموت


دمعه سدى وأحزان بلا جدوى لكننى ارى فى هذا الحزن كما من الضحك والكزميديا الإنسانية . كوميديا الشعب المصرى الذى واجه السيف بالضحك وواجه الظلم بالنكات فدعونى اقدم لكم هذه الكوميديا الساخرة فى زمن عمنا قراقوش رحمة الله على أجدادنا الذينتحملوه ويرحمنا الله من اى قراقوش


كلمة للباحثين والنقاد فى المسرح العربى:


أيها السادة اعلم انكم تقولون ان القراقوز ظهر فى مصر عصر العثمانين واننى اراه قد ظهر فى مصر فى عهد الفاطميين عندما واجهت امرأة الحاكم بأمر الله طيب الله ثراه وكتبت له تشكوه وتدعو عليه وقدمت الورقة بيد القراقوز وعندما امسك الورقة لم يجد الا عصا علق عليها اليد والطرحة .. وشكل دمية المرآة ..


*ولذلك ارى ان هناك علاقة قديمة بين القراقوز والشعب المصرى.


*واعتقد ان خيال الظل كان ايضا موجودا لا داع للحوار فيما كان سيكون


* فقد جمع فى هذه المسرحية بين قراقوش والقراقوز لعلها تعجبكم هذا ما يطلبه العبد الفقر لله.


شخصيات المسرحية حسب الظهور على المسرح


جعفر�
شاب فى الثلاثين .. متشرد .. صعلوك .. تظهر القوة على ملامحة�
�
عثمان�
القاضى .. رجل فى السبعين�
�
وجدان�
فتاة جميلة كانت جارية فى قصر العاضد بالله�
�
ابن مماتى�
اديب ووزير مصر ايام العاضد بالله�
�
فل�
تاجر حشيش�
�
صلاح الدين الايوبى�
القائد الإسلامى العظيم�
�
بهاء الدين قراقوش�
نائبه�
�
القاضى الفاضل�
زعيم المعارضة المصرية�
�
زنبيل�
تاجر رقيق وعبيد�
�
ابو شنب بريمة�
تاجر نساء (قواد)�
�
بوسة�
مطربة بالحانة�
�
حمزه�
ارجوازات يقدمون خيال الظل�
�
يوسف�
ارجوزات يقدمون خيال الظل�
�
ايوب�
ارجوزات يقدمون خيال الظل�
�
عباس�
فارس الحصان كفته�
�
سعيد�
سايس اسطبل السلطان صلاح الدين �
�
كرم�
رئيس الشرطة�
�
نرجس�
ابنة هبود الجزار�
�
عبود�
جزار�
�
حنا�
حلاق�
�
سمحون�
حلوانى�
�
وحيده�
زوجة ابى جعفر�
�
الزمان�
750 ه - القاهرة - الأيوبية�
�
المكان�
فراغ مسرحى / ضوء الفجر خيال الظل�
�
(يفتح الستار على خيال الظل بطول وعرض المسرح)


(على المستوى الثالث.. تابلوه استعراضى.. الكلمات تقول..)


(حلق حلق حوش .. رايح جاى عمك قراقوش)


(الناس تجرى يميناً ويساراً فى خيال الظل)


* قراقوش فى السيدة


* قراقوش فى الحسين


قراقوش بين القصرين


(يظهر قراقوش فى خيال الظل فوق حصان يضرب الناس .. كلما ضرب شخصا ضربا مبرحاً ظهر على المسرح (لايف) حيا مجسداً أو هو مصاب .. حتى يمتلىء المسرح بالبشر المصابين والمجروحين


وكلنات الأغانى تقول على لسان قراقوش


(1) رفعنا الضرائب على المصريين


(2) امرنا المصريين بالعمل فى بناء القلعة


مثلما بنيتم الأهرامات تبنون القلعة لصلاح الدين


(عندما يجرى الناس أطفال وشيوخا ونساء فى أرجاء المسرح .. يظهر قراقوش وهو قادم من خيال الظل محمولا على ظهور الناس .. وكلهم منحنيا ليدوس عليهم امامنا ويقول جئت كى اعلم الناس الأدب .. فمثل هذا الشعب لا يستحق الاقراقوش)


(ثم عند انتهاء التابلوه .. يختفى خيال الظل وقراقوش والمجاميع .. والفرقة)


وينزل ديكور مسرحى .. بيت فى المواجهة .. بيت القاضى عثمان وعليه علقت فوانيس .. مدخل الحارة من اليمين .. مدخل الحارة من اليسار صوت كلاب تتبح .. الظلام .. ناس تجرى يميناً ويساراً رجل يرتدى جلباب .. أطفال صغار يجرون"


صوت 1�
قراقوش فى الجيزة�
�
صوت2�
قراقوش طلع من الفسطاط من ساعه�
�
صوت3�
قراقوش ساب القاهرة وجاى على هنا


(يدخل جعفر شاب فى الثلاثين .. متشرد .. صعلوك .. تظهر القوة على ملامحه)�
�
جعفر�
قراقوش .. قراقوش .. كل الناس بتقوم وتنام وتقول قراقوش جرى ايه ؟ فيه ايه؟ ماله قراقوش؟ مفيش راجل فى مصر غير قراقوش .. الله هو ماعدش رجاله فى مصر .. بس اللى محيرنى بصحيح إزاى صلاح الدين الأيوبى اختاره . واشمعنى دا بالذات اللى اختاره النائب بتاعه يحكم البلاد ويتحكم فى العباد .. وانا مالى (يهرش فى راسه) (يفتش جيوبه ويخرج ما فيها حيث لا يوجد اى شيء) انا مفلس .. وبعدين .. اعمل ايه .. ينظر يمينه وازعجه (ينادى) يا عم القاضى .. يا عم عثمان .. يا قاضى�
�
عثمان�
(يفتح الشباك فى الدور الثانى .. رجل فى السبعين له ذقن مصبوغة بالأسود .. نحيف) مين اللى بينادى على القاضى.�
�
جعفر�
انا جعفر عبد الهادى.�
�
عثمان�
(بغيظ من النافذة) وعايز ايه يا بن عبد الهادى فى الساعة دى�
�
جعفر�
عايزك يا عم القاضى عثمان.�
�
عثمان�
(بغيظ) الصباح رباح يابن عبد الهادى�
�
جعفر�
المشكلة صعبة يا عم القاضى�
�
عثمان�
(بغيظ) الصباح رباح يا بن عبد الهادى�
�
جعفر�
المشكلة صعبة يا عم القاضى�
�
عثمان�
لو شاكى حد او انت حد شاكيك .. الصباح رباح بكره تعالى فى الديوان.�
�
جعفر�
(بضيق وهو يحرك جيوبه فى الهواء للجمهور) يا عم القاضى .. الامر مستحيل وما يستحملش الإنتظار .. انزل فى الحال.�
�
عثمان�
انا نايم مش فاضى (يغلق النافذة) مش ناقص الا انت يا بن عبد الهادى.�
�
جعفر�
الله .. الله انت قفلت الشباك وبتطنشنى .. لا .. انا ما اطنش .. (يصبح بصوت عال) العدل فين .. العدل فين وانت نايم يا جناب القاضى .. الحقنى يا جناب القاضى .. العدل نايم وانت نايم .. آه يا ابه .. آه يا ابه .. أه يا امه .. الفقير مالوش حد ينصفه.�
�
عثمان�
(يفتح الباب ويخرج له) فيه ايه يا ولد .. عامل مناحه ليه.�
�
جعفر�
قراوش�
�
عثمان�
يا ساتر يارب . ماله�
�
جعفر�
بيقولوا ساب العمال فى القلعة ونزل البلد�
�
عثمان�
ويسيبها ليه الساعه دى .. وبعدين انت مالك ومال قراقوش .. وجاى تصحينى علشان تقولى قراقوش جاى .. والعدل نايم والقاضى نايم .. عيب عليك .. انت كبرت وبقى فى وشك شنب لما تعمل عمايل الصغار.�
�
جعفر�
انا عامل لك مخبر وعسس وجاسوس.�
�
عثمان�
انا مش عايز لا مخبرين ولا عسس ولا جواسيس�
�
جعفر�
خلاص . حقك عليا�
�
عثمان�
لو عملتها تانى (يريد ان يدخل لينام) ح امرك بسجنك بكره الصبح.�
�
جعفر�
رايح فين وسايبنى؟�
�
عثمان�
رايح انام؟�
�
جعفر�
لا .. مفيش نوم�
�
عثمان�
عايز ايه�
�
جعفر�
(يهرش فى راسه) مرات ابويا بتولد دلوقت وابويا عايز معونة .. وانا ما عنديش فلوس .. وجيوبى اهى (يشير الى جيوبه)�
�
عثمان�
(يشك فى كلامه) ابوك لسه بيخلف يا جعفر.�
�
جعفر�
الحمد لله�
�
عثمان�
من امك�
�
جعفر�
لا من مراته الجديدة�
�
عثمان�
الست وحيده�
�
جعفر�
لا .. البنت عزيزة بنت نحمده بياعة الجبنة القديمة.�
�
عثمان�
يتجوز بنت قد عياله�
�
جعفر�
انت بتحسد ابويا على صحته�
�
عثمان�
صحيح هو عنده سبعين وعنده من الولاد تلاتين وانت اكبرهم .. شوف انت بتشتغل ايه .. حرامى يا جعفر. واخواتك التانيين�
�
جعفر�
(مقاطعا)الله الله .. ليه الغلط دا .. هو انا لقيت شغلانه شريفه وقلت لا .. وبعيد انت قد ابويا فى السن لا مؤاخذه اتجوزت مرة واحدة ومراتك ربنا افتكرها وما جبتش عيال.�
�
عثمان�
حكمة ربنا .. بتشمت قيا يابن عبد الهادى روح ربنا يقطع عنك الخلف.�
�
جعفر�
ربنا يسامحك . ربنا يسامحك يا عم القاضى .. انت زى ابويا برضك ومش ع ارد عليك.�
�
عثمان�
انا مش زيه .. ابوك شيخ منصر .. شيخ حرامية�
�
جعفر�
كان زمان .. ما انت اللى قعدت تقول بطلوا سرقة لحد ما بطلنا ومش لاقين ناكل دلوقت .. يا عم ادينا فلوس نعيش ما دام بطلنا سرقة.�
�
عثمان�
لا يا ضنايا .. انتم بطلتم سرقة علشان خايفيين من قراقوش.�
�
جعفر�
مش احنا بس اللى خايفيين من قراقوش. المحروسة كلها خايفة من قراقوش. الا بالحق يا شيخ عثمان يعنى ايه قراقوش.�
�
عثمان�
قرة يعنى اسود - وقوش يعنى طائر .. يعنى الطائر�
�
جعفر�
بس هو مش اسود ابيض وخدودة حمرة وشعره وعنيه زرقه.�
�
عثمان�
(مقاطعا) بقولك ايه خد نص دينار وامشى�
�
جعفر�
الدايه عايزه دينار والعطار عايز دينار حق المغات والحمص والسودانى والبندق والفستق مش حنعمل سبوع  للواد الا ايه .. يعنى اخويا يتولد فطيس .. لازم له سبوع. �
�
عثمان�
خد كمان دينار (يعطيه دينار) وورينى عرض كتافط�
�
ص وجدان�
يا عثمان .. يلا بطل كلام�
�
جعفر�
فى صوت حريمى فى بيتك الله .. الله .. انت عندك حريم .. يا شقى�
�
عثمان�
 (يرتبك)  بطل قله ادب وامشى .. قال حريم قال�
�
ص وجدان�
(من الداخل) بلا يا عثمان�
�
جعفر�
يا شقى .. ابلغ عنك قراقوش وأقول بتجيب نسوان فى البيت بالليل.�
�
عثمان�
يا ولد يا جعفر عيب .. دى مراتى .. والله العظيم تلاته مراتى�
�
جعفر�
انت اتجوزت امتى�
�
عثمان�
من شهرين (ينظر حوله) بس فى السر�
�
جعفر�
فى السر ليه .. هو الجواز حرام�
�
عثمان�
لا مش حرام بس خايف من قراقوش�
�
جعفر�
ليه تخاف من قرلااقوش .. دا جواز فى الحلال�
�
عثمان�
لما بيعرف ان واحد اتجوز من الموظفين بيطرده من وظيفته .. بيقول مش عايز جواز وعيال احنا عاملين سياسه التقشف�
�
عثمان�
وبيدوروا ويفتشوا بيوت الموظفين .. احسن يتجوزوا من ورا قراقوش�
�
جعفر�
واتجوزت مين؟ وبنت مين؟ وهى بتنام فين؟ اكيد مخيبها تحت السرير افرض قراقوش دخل بيتك وفتش تحت السرير .. حتبقى مشكلة.�
�
عثمان�
لا مش قاعدة هنا .. دى بتيجى كل كام يوم تنصف لى البيت وتطبخ لى وتروح تنام عند أهلها .. ما بتنمش هنا.�
�
جعفر�
لو انا منك .. اقول لقراقوش .. انا اتجوزت .. حيز عل منى شويه . وبعدين انت حر تعيش زى ما انت عايز .. هى اسمها ايه قلت لى.�
�
عثمان�
هى مين؟�
�
جعفر�
اللى اتجوزتها�
�
عثمان�
يا واد يا جعفر يا حرامى انا اللى بيخلينى اتساير معاك واكلمك مع انى عارفك حرامى وبصاص وبياع حمير وغشوشة لكن قلبك ابيض .. عارف .ز فيك ست الاف عيب لكن طيب�
�
جعفر�
ربنا يخليك .. بس ايه اللى يخللى مراتك تقعد عند اهلها وانت لوحدك انت محتاج لواحدة تعملك شوية ميه سخنه تحط فيها رجلك. شوية شاى لقمة حلوه .. تدعكلك ظهرك .. انت قلت لى اسمها ايه اللى اتجوزتها بنت مين؟؟�
�
عثمان�
(يخرج من جيبه كيس نقود .. يخرج قطعة يقدمها له) خد نص دينار وامشى�
�
جعفر�
الحياة غالية نار�
�
عثمان�
خد كمان نص .. وما تقبلش عليا الاوجاع�
�
جعفر�
ادينى كمان نص دينار علشان اسكت ولا اجيب سيره لا لحد ولا سبت ولا حتى لتنين .. انت قلت لى اسمها ايه؟�
�
عثمان�
خد (يعطيه نصف دينار اخر)�
�
جعفر�
تلاقيها ست كركوبة .. خطفتها من القرافة .. عارفك بتبص على النسوان اللى بتروح القرافة كل يوم خميس .. قلت بقى اسمها ايه؟�
�
عثمان�
امشى وبطل طولت لسان .. (يدخل ويغلق الباب)ايه البلاوى اللى بتتحدف علينا الساعه دى�
�
جعفر�
(ينظر للباب) (صارخا) يا عم القاضى .. بتقفل الباب فى وشى معلش .. ربنا ينتقم منك ويبعت لك قراقوش على غفله يفتش تحت ويلقيها عندك: (يسير خطوتين) لو قراقوش لقى الست عندك قوله دى امى . ام الواد جعفر.. وان انا ضربتها ومخليها تنام عندك .. بس ما قلتيش اسم امى ايه (يضحك)�
�
عثمان�
(يخرج ويرمى كوب ماء) امشى بقى .. وجعت دماغى �
�
جعفر�
الله الله .. رش الميه عداوه .. (ينظر للصالة) اكيد اتجوز واحدة من اياهم.. لا .. ما يعملهاش .. يبقى اتجوز غازية والا مغنية .. لما اتصنت على الباب جايز اسمع حاجه كده ولا كده..(يقف ليتصنت على الباب) (صوت وجدان وعثمان)�
�
ص وجدان�
ايه يا عثمان كل دا رغى .. مع مين كنت بترغى�
�
ص عثمان�
دا ولد غلبان امه بتولد .. وعايز مساعده .. عطيتها له�
�
ص وجدان�
انا لازم امشى احسن اتأخرت�
�
جعفر�
الصوت دا اعرفه كويس�
�
ص عثمان�
ماهو لسه بدرى .. اقعدى كمان شويه�
�
ص وجدان�
ح افوت عليك بكره .. وفى نفس الميعاد�
�
ص عثمان�
استنى لما اشوف حد اوقف على الباب والا معدى فى الشارع�
�
جعفر�
(وهو يختبىء) لما استخبى


(يفتح عثمان الباب .. يلتفت يمينا ويسارا يطمن .. يشير الى وجدان)�
�
عثمان�
مع السلامه .. مع السلامة يا حياتى ... يا حبيبتى


(تخرج وجدان فتاه رشيقة تغطى وجهها بشاش ابيض أو اسود .. تسير فى الشارع) (عثمان يغلق الباب) (فجأة يظهر امام وجدان)�
�
جعفر�
(يفاجىء وجدان) على فين يا جميل؟�
�
وجدان�
خضتنى .. انت مين؟�
�
جعفر�
انا جعفر اشطر شطار المحروسة�
�
وجدان�
وعايز ايه يا جعفر؟�
�
جعفر�
عرى وشك يا بنت وقوليلى انت مين؟�
�
وجدان�
استر عليا الهى ربنا يستر عليك وعلى ولاياك�
�
جعفر�
الصوت دا اعرفه كويس .. صوتك حلو قوى يا بنت .. قصدى يا خالتى�
�
وجدان�
(بشجاعة وقوة) انت عارف انا جوزى مين؟�
�
جعفر�
عارف .. مرات القاضى .. وما دام انت مرات القاضى تبقى خالتى�
�
وجدان�
ما دام انت عارف .. ابعد عن طريقى وخلى الليله دى تفوت على خير ..


(تحاول ان تمر .. يمنعها)�
�
جعفر�
الصوت دانا عارفه كويس ورينى وشك�
�
وجدان�
ح اصوت والم عليك الناس�
�
جعفر�
صوتى .. فضيحه .. مرات القاضى وجعفر الشاطر الصايع .. وفضيحة فى المحروسة .. ورينى وشك اعرفك وعدى واوعدوك مش ح اقول لحد�
�
وجدان�
احلف لى�
�
جعفر�
بشرف الشطار.. مش بشرف التجار.�
�
وجدان�
وايه الفرق؟�
�
جعفر�
التاجر لما يقول بشرفى يبقى بيسرق والحرامى لما يقول بشرفى يبقى امين�
�
وجدان�
طيب يا امين (تعرى وجهها) انا اهه. شفتنى . عرفتنى .. انبست استريحت (تبكى)�
�
جعفر�
وجدان (يفاجىء)�
�
وجدان�
ايوه وجدان�
�
جعفر�
(يدق قلبه) وجدان. اجمل جاريه فى قصر الخليفه العاضد بالله انت يا وجدان تاتجوزى عم عثمان. القاضى العجوز�
�
وجدان�
ميلت بختى�
�
جعفر�
دا انا دوخت عليك يا بنت .. لما صلاح الدين باع الجوارى بتاعت الخليفه .. لفيت عليكى الاسواق كلها .. وبعدين القكى بعد 16 سنة .. انا مش مصدق عينى.�
�
وجدان�
للضرورة أحكام يا جعفر .. عن اذنك سيبنى امشى�
�
جعفر�
تمشى إزاى .. انا ما صدقت لقيتك�
�
وجدان�
ما تقبلش عليا الاوجاع يا جعفر�
�
جعفر�
دا انا كنت بنط على قصر الخليفة العاضد علشان اشوفك فى البستان.�
�
وجدان�
كان زمان كنا عيال�
�
جعفر�
ايوه صحيح كنا عيال .. وانت اختفينى�
�
وجدان�
من يوم ما حرق الوزير شاور القاهرة .. وحرقوا مصر القديمة علشان عسكر الفرنج ما يدخلوهاش


(فلاش باك .. موسيقى)


(خيال الظل .. فى الخليفة .. حريق القاهرة ايام شاور وزير الخليفة العاضد بالله .. الناس تجرى بيوت تقع ..)


(استعراض لايف مع رستاتيف اغانى)�
�
صوت 1�
شاور بيحرق القاهرة�
�
صوت 3�
ممنوع حد يطفى النار�
�
صوت 3�
اغيثنا يا نغيث�
�
صوت 4�
ممنوع حد يطفى نار القاهرة�
�
صوت 1�
عيالى�
�
صوت2�
جوزى�
�
صوت3�
بنتى�
�
صوت4�
ابنى�
�
جيش شاور�
إحرق .. إحرق .. دمر .. دمر


(ظهور شاور فى استعراض خيال الظل ثم اللايف)�
�
شاور�
اللى يطفى النار فى القاهرة ح احرقه. واللى يرمى ميه ح اقطع ايده .. سيبوها تولع .. لازم القاهرة تتحرق .. لازم تتحرق بناسها علشان ما يخدهاش الصلبين ولا يخدها حد لازم ما يفضلش فيها حاجة ..


(يضحك شاور ضحكة هيسترية)�
�
الأهالى الشعب�
(تفى بنداء) فين الخلاص .. فين صلاح الدين.. يا صلاح الدين اظهر وبان عليك الامان..�
�
صلاح الدين�
(يظهر يصارع شاور بالسيف حتى يقع شاور)�
�
شاور�
بتقف قدامى يا صلاح الدين يا عسكرى بتقف قدام الوزير�
�
صلاح الدين�
باسم الشعب امرنا بقطع رقبة شاور بايد الشعب


(الناس تحمل شاور للمشنقة ..)�
�
ص القاضى الفاضل�
خمسين يوم قاهرة محروقة .. خمسين يوم النار تأكل الناس والبيوت.�
�
صوت المجاميع�
عاش صلاح الدين .. عاش صلاح الدين (تختفى المجاميع والاضاء وخيال الظل..)


(وتعود من الفلاش باك) (بعد انتهاء الاستعراض يظل جعفر ووجدان)�
�
وجدان�
وجه صلاح الدين .. وباعونى فى قصر السلطان الخليفة العاضد جارية .. شويه شويه .. بقى صلاح الدين وزير .. وكنا حنعيش فى سلام لكن السلام يجى منين والامن يحيى منين والمكتوب على الجبين لازم تشوفه العين .. وأصبح الكل بيتكلم عن الوزير صلاح الدين الأيوبى�
�
جعفر�
انا فاكر يوميها لما الوزير صلاح الدين الايوبى قلب على الخليفة العاضد وحرق قصر العاضد واعلن صلاح الدين إنه هو الخليفة�
�
وجدان �
وجاب صلاح الدين الايوبى لنا قراقوش يبقى وزيره�
�
جعفر�
جاب عاليها واطيها .. يدبح اللى فيها ويشنق اللى فيها�
�
وجدان�
وهربت كل الجوارى .. باع صلاح الدين جوارى وساب التجار يبيعونا رحت للقاضى اشتكى زمانى. قال .. البنت ده حتجوزها فى السر علشان ما أزعلش قراقوش ..آجى أنضف له البيت واطبخله وأنام عند أمى�
�
جعفر�
لاما تجريش فى الكلام .. تتضفى البيت ماشى وتطبخى ماشى وبعدين.�
�
وجدان�
يعنى ايه؟�
�
جعفر�
يعنى تغسلى هدومه بس�
�
وجدان�
لازم مش مراته�
�
جعفر�
بتحميه�
�
وجدان�
انت يا واد قليل الادب�
�
جعفر�
ي \ا بنت مدام هو جوزك وانت مراته لازم تقعدى معاه إنت وأمك فى البيت�
�
وجدان�
ما سمعتش الاوامر والمنادى .. ما سمعتش المنادى لما نادى وقال (يظهر فيه بقعة ضوء المنادى)�
�
المنادى�
يا موظفين يا موظفات .. مرسوم مرسوم .. من قراقوش ممنوع الجواز علشان ما تتعطلش الاعمال. الموظف العازب هيهتم بشغله أكثر والموظف المتجوز هيبقى مهموم غلبان .. بيفكر فى الست والعيال�
�
جعفر�
الجواز حرام فى زمن الخصيان .. عجبى على دا زمان .. شبان مش لاقين يجوزوا وناس فى سن السبعين معاها مال رايحين يتجوزوا فى السر .. أصل ده زمن الجيب الدفيان والجيب العمران .. روحى يا وحدان .. روحى يا بنت الناس�
�
وجدان�
استر على يا جعفر .. فى امان الله�
�
جعفر�
قلت لك كلام شطار مش كلام تجار .. فى أمان الله (يخرج) لما أروح حانه نعمان (يخرجان جعفر .. نقف وجدان حائرة)�
�
وجدان�
استر يارب (يدخل ثلاثة رجال ملثمين) (بينهم قراقوش)�
�
قراقوش�
انت مين يا بنت؟�
�
وجدان�
إنتوا اللى مين؟�
�
قراقوش�
انت جاسوسة للفاطميين ولا للصلبين�
�
وجدان�
جاسوسة ايه ولمين .. انت بتقول ايه؟�
�
قراقوش�
تعالى يا بنت هنا قربى�
�
وجدان�
اقرب اقرب ايه (تخاف ترتعد) (تدق باب عثمان يا عثمان) يا عثمان : افتح يا عثمان بسرعة �
�
عثمان�
مين طيب .. طيب ... وجدان .. (يفتح الباب تدخل وجدان تجرى) فيه ايه يا وجدان�
�
وجدان�
الحقنى يا عثمان من الحراميه دوله (يضحك قراقوش .. يضحك رجلان)�
�
عثمان�
اسمع يا حرامى انت وهو .. انتم مش عارفين انا مين�
�
قراقوش�
(وهو ما زال ملثما) لا مش عارفين�
�
عثمان�
انا القاضى عثمان�
�
قراقوش�
كويس يا قاضى .. البنت دى جاسوسة الفاطميين والصليبيين�
�
وجدان�
بنت تبيتك .. ياغبى انا ستك .. مش عارف انا مين. قولهم انا يا عثمان�
�
عثمان�
ايوه هقولهم ايه (يتردد) إنتم عارفين دى مين�
�
وجدان�
انا مراته مرات القاضى .. وانا وصيفة الخليفة العاضد الله يرحمه�
�
قراقوش�
تبقى انت وجدان.�
�
وجدان�
ستك وجدان يا غبى.�
�
قراقوش�
يعنى انت اتجوزت وججدان يا قاضى وخالفت اوامر قراقوش�
�
وجدان�
قراقوش ده يطلع ايه حتة عبد مملوك لا راح ولا جه .. فضل يسحلب يدحلب فى قصر الخليفة العاضد الله�
�
قراقوش�
هووش ولا كلمة زيادة .. انت مقبوض عليك انت وعثمان�
�
عثمان�
هاها وانا القاضى يا غبى انا اللى امر بسجنك والقبض عليك بتهمةالتعرض لمرأة فى الطريق العام ومحاولة اغتصابها وطولت اللسان على القاضى�
�
وجدان�
تلاقيهم عيال صيع عاملين نفسهم عسكر�
�
قراقوش�
لا مش صيع يا وجدان (يزيح اللئام) انا قراقوش�
�
الجنديان�
(اللذان معه) عاش قراقوش�
�
وجدان�
عثمان�
�
عثمان�
وجدان .. رحنا فى داهيه


(فيد أوت)�
�



انتهـاء اللوحة الاولى


�المشهد الثانى


(يتغير الديكور على اغنية فى حاته نعمان .. أغنية قطعنى حتت هاتو السكاكين)


(المسرح فى المستوى الاول والثانى .. حاته نعمان .. دخان وكؤوس تدور)


فى اليمين مستوى أول:- تجلس بوسه مطربه ومغنية .. تغنى يا اللى الهوى رماك.


فى اليسار مستوى أول: يجلس ابو شنب بريمه . ومعه ثلاث فتيات


فى اليمين مستوى ثانى: يجلس فل تاجر الحشيش .. وبجواره ابن مماتى


فى اليسار مستوى ثانى يجلس زنبيل تاجر العبيد ومعه بعض الجوارى


فى المستوى الثالث: ثالث براويز. برواز ذهبى فى اليمين (لصلاح الدين)برواز فضى فى الوسط (لقراقوش)


براواز ارابيسك الثالث (للقاضى الفاضل)


(المطربة تغنى قطعنى حتت هاتوا السكينه)


(يدخل الى الحاته جعفر وهو يتمايل ويرقص ويغنى)


جعفر�
قطعنى حتت هاتوا السكينة .. مساء الفل على الحبه دول (ينظر الى اليسار) والحبه دول.. (ينظر الى اليمين) (يلتفت جعفر حتى يجد ابن مماتى يشرب من كأس وأمامه زجاجه .. يتجه نحوه .. يهرش فى رأسه كعادته)�
�
جعفر�
مساء الفل�
�
ابن مماتى�
اجلس واشرب كأس�
�
جعفر�
دينى دينار الاول�
�
ابن مماتى�
ليه؟�
�
جعفر�
علشان اشرب كاس. انا جعفر. محسوبك عبد من عباد الله الجدعان الشطار .. الفقراء .. ادينى دينار�
�
ابن مماتى�
يخرج كيس النقود.. يعطيه دينارا) خذ (ينظر جعفر للنقود بشراهه) (يخرج ابن مماتى النقود) وخد كمان دينار وخد كمان دينار�
�
جعفر�
الله الله انت باين عليك راجل رايق قوى .. وباين عليك معاك فلوس كتير قوى�
�
ابن مماتى�
انا معايا كنوز .. عندى كنوز�
�
جعفر�
(يلتفت يميناً ويساراً) وطى صوتك .. الناس تسمعك .. وولاد الحرام ما خلوش لولاد الحلال حاجه .. اشرب .. اشرب. (يشرب معه كأساً) وفين بقى الكنوز دى.�
�
ابن مماتى�
معى هنا بعضها�
�
جعفر�
معاك هنا. (يلهفه وهو ينظر حوله يجد جوالا �
�
ابن مماتى�
ايوه معايا هنا .. اهه (يشير الى الجوال)�
�
جعفر�
يا سلام عليك يا رايق .. والله قلبى انشرح لك. ما اعرفش شيء من بعيد نادانى اول ما دخلت الحانةوقالى الراجل دا الملاك اللى بعته ربنا ليا ادينى شوية من كنوزك�
�
ابن مماتى�
حاضر .. حاضر يا بنى�
�
جعفر�
اغمض عينا .. احسن حيغمى عليا. اول مرة اشوف كنز بصحيح .. اهه غمضت عينى .. واحد . اتنين. تلاته�
�
ابن مماتى�
(يخرج ابن مماتى كتابا يقدمه له) خد�
�
جعفر�
افتح عينى�
�
ابن مماتى�
فتح�
�
جعفر�
(يفتح عينه) فين؟�
�
ابن مماتى�
اهه .. (يقدم له كتاب)�
�
جعفر�
ايه دا .. فين الكنز�
�
ابن مماتى�
اهه الكنز .. كتاب تلقين التقنن فى الفقه (يقدم له كتاب أخر) ودا كنز تانى ... سر الشعر وسر النثر �
�
جعفر�
انت مش واخد بالك .. دا ورق .. انا عايز الكنوز�
�
ابن مماتى�
دى الكنوز�
�
جعفر�
انت سكرت والا ايه .. بقولك كنوز مش تيوس الورق بياكله التيوس. الخنازير يعنى .. انت مش واخد بالك انت قلت لى معاك كنوز .. مخبيها فين؟�
�
ابن مماتى�
هاهى الكنوز�
�
جعفر�
انت شارب حجرين تقال .. من فل (ينظر الى فل تاجر الحشيش) يا فل .. يا معلم فل�
�
ابن مماتى�
اين الفل .. اين الزهره الجميله الفل.�
�
فل�
(يدخل) مساءالخير (شكله كريه للغاية)�
�
ابن مماتى�
انت فل .. غير معقول .. انت اسمك غلط. انت لازم يكون اسمك زباله .. كناسه ... مركوب�
�
فل�
وليه الغلط دا... افتح دماغه بعدين (يحاول الهجوم عليه)�
�
جعفر�
لا .. دا راجل عنده كنوز .. بس متلخبط شويه بدل ما يجيب شوال الكنوز جاب شوية زباله ورق . علشان التيوس..�
�
فل�
يا عم دا مش وش كنوز�
�
جعفر�
يا فل بص عدل. دا لابس جبه غاليه وطاقيه غاليه�
�
فل�
غاليه ونفيسه وبهيجه يا عم سيبنى طيرت الحجرين من راسى (يتركه ويمشى)�
�
ابن مماتى�
اقعد يا ولد�
�
جعفر�
انا خدامك. بس قولى الكنز فين.. ريحنى الهى ربنا يريح قلبك�
�
ابن مماتى�
انت عاجبنى يا ولد�
�
جعفر�
انا ما احبش الكلام دا .. عاجبنى ومش عاجبنى .. انا راجل وجدع قوى�
�
ابن مماتى�
يا ولد انت عاجبنى�
�
جعفر�
بلاش الحاجات دى .. هو انت منهم�
�
ابن مماتى�
انا ابن مماتى�
�
جعفر�
نعم .. ابن مين يا خويا�
�
ابن مماتى�
ابن مماتى�
�
جعفر�
هو مين اللى مات..�
�
ابن مماتى�
انا اسمى ابن مماتى .. ابى كان من الأدباء الكبار والمسئولين الكبار فى الدولة الفاطمية وفى أيام المجاعة كان الأطفال يقفوا على بابه�
�
ابن مماتى�
ويقولوا ماماتى .. ماماتى .. فسموه مماتى�
�
جعفر�
ومات�
�
ابن مماتى�
ايوه�
�
جعفر�
حيدخل الجنه مع ابويا الله يرحمه. ان شاء الله لما يموت ابويا وبتشتغل ايه (يشرب كأس)�
�
ابن مماتى�
وزير�
�
جعفر�
(يبصق المياه من فمه) اعوز بالله�
�
ابن مماتى�
سابق .. وزير سابق�
�
جعفر�
خصتنى .. الحمد لله انهم شالوك .. قلت لى الكنوز شايلها فين اصل الواحد لما يبقى عنده كنز بيوجعه. ما يعرفش ينام بالليل ويقول آه يا كنزى .. اقطع كنزك تخف .. ادينى الكنز بقى�
�
ابن مماتى�
(وهو يشرب) انت قلت لى بتشتغل ايه؟�
�
جعفر�
رجل اعمال�
�
ابن مماتى�
مش فاهم بتشتغل ايه؟�
�
جعفر�
لا .. الذهب .. الماس.. وساعات موزع مع فل وانت بقى وزير صلاح الدين الأيوبى.


(يظهر فى الخلف فى البواز 1 صلاح الدين الأيوبى)


(فيد اوت اضاءه على المستوى الأول والثانى)�
�
صلاح الدين�
يأمر صلاح الدين الأيوبى خليفة المسلمين اقلنا الوزير ابن مماتى وتم تعيين بهاء الدين قراقوش وزيراً ونائباً لنا (صياح الجماهير) عاش صلاح الدين .. عاش صلاح الدين


(ظهور قراقوش فى البرواز 2)�
�
قراقوش�
بأمر قراقوش وزير ونائب السلطان صلاح الدين الأيوبى المعظم أمرت بحرق الكتب وطرد الكتاب وحرق المكتبات واعتقال الشعراء والأدباء . لا صوت يعلو على صوت المعركة


(ضوء على صلاح الدين) (بلاك على قراقوش)�
�
صلاح الدين�
ان المعركة الأساسية التى تواجه الأمة العربية هى الوحدة . وطن واحد من المحيط الى الخليج.. (بلاك) (ضوء على القاضى الفاضل برواز 3)�
�
القاضى الفاضل�
من القاضى الفاضل .. الى السلطان المعظم صلاح الدين الأيوبى .. اما بعد فان هذه الكتب هى روح الأمة والثقافة هى النور والعلم هو نعمه الله علينا فاسمحوا لى بشراء الكتب.�
�
قراقوش�
بأمر قراقوش نائب السلطان المعظم صلاح الدين.. الكتابة هبابة والكتب بها افكار سوداء وحشو ولغو وتطرف فى الدين والكتاب والشعراء لهم اى لزوم


(اختفاء الضوء على المستوى الثالث)�
�
جعفر�
ازاى قراقوش بقى نائب للسلطان ويطلع مين قراقوش دا �
�
القاضى الفاضل�
بهاء الدين قراقوش هو عبد خصى .. من المماليك اشتراه اسد الدين شيركوه عم صلاح الدين. عينه صلاح الدين الوزارة للخليفة الفاطمى العاضد بالله. وعندما تولى صلاح الدين مشرف على القصر عينه على كل حاجه فى القصر . ذهب . ماس . مجوهرات . ناس. حريم وشوية بقى راجل صلاح الدين الأول وايده اليمين (ضوء باك عليه) (اظلام عليه)�
�
جعفر�
بقولك ايه انا اندمت دلوقت�
�
ابن مماتى�
ندمت على ايه؟�
�
جعفر�
على انى ما بقتش عبد من العبيد فى قصر السلطان.. جايز كنت ابقى وزير والا ابقى قراقوش نائب السلطان.�
�
ابن مماتى�
بقولك انت عاجبنى يا ولد (يمد يده على كفته .. يبعدهلا جعفر)�
�
جعفر�
بلاش الحركات دى .. ما كنا كويسين. اتكلم من بعيد ما تحطش ايدك على كتفى (ينادى) زنبيل يا زنبيل�
�
زنبيل�
(يتقدم ومعه العبيد) نعم يا جعفر�
�
جعفر�
عندك عبيد�
�
زنبيل�
عندى تلاته. تلاته من الشباب الأقوياء الأشداء�
�
جعفر�
(ينظر الى ابن مماتى) خلالك يا عم تلاته. اللى يعجبك خده اشتريه بلاش انا�
�
زنبيل�
انا خادم السيد. تريدهم�
�
ابن مماتى�
لا .. لا أريد أحدا�
�
زنبيل�
تريد جوارى عندى خمس جوارى�
�
ابن مماتى�
لا .. لا مش عايز حاجة مش عايز اشترى�
�
زنبيل�
اذا غيرت رأيك قولى ..فهمه يا جعفر�
�
جعفر�
(يهمس بصوت مرتفع لزنبيل) اصل دا عنده كنوز ومش واخد باله. نسى يجيبها . فأنا بس عايز اعرف مكانها فين واشترى منك الجوارى�
�
زنبيل�
ماشى يا جعفر .. (يتركه ويمشى)�
�
ابن مماتى�
لما الكتاب يتهان ويترمى فى النار ويحرقوا الأفكار يبقى على الدنيا السلام�
�
جعفر�
يا عم انت مزعل نفسك على الورق ليه ..عمك قراقوش يولع فى الكتب فى الأسواق رايح جاى .. هما ضحكوا عليك واخدوا الكنز بتاعك وعطولك ورق�
�
ابن مماتى�
انا عندى 22 كنز�
�
جعفر�
22 كنز يا بختك يا عم .. ادينى حبه وانا اعمل اى حاجه تطلبها منى�
�
ابن مماتى�
تقدر تروح للسلطان صلاح الدين�
�
جعفر�
ادينى الكنوز واروح له�
�
ابن مماتى�
قوله المفكرين بقى مالهمش قيمه حذاء .. والوزير بقى من الخصيان والكتاب اتهان.�
�
جعفر�
اكتب لى كل اللى عايز تقولهوا وانا ح احفظه واقوله يا صلاح الدين يا صلاح الدين (فيد اوت على الحانة) (ضوء على صلاح الدين فى المستوى الثالث)�
�
صلاح الدين�
ان الصلبين يحتلون بيت المقدس . والقدس تناديكم فحرروها من ايدى الروم ومن ايد الطغاه


(صوت الجماهير .. عاش صلاح الدين.. عاش صلاح الدين)�
�
قراقوش�
(ضوء على قراقوش) احرقوا بيوت الكفار والملحدين واصحاب الأفكار الهدامه فى مصر المحروسه .. وابنوا سور كبير يضم مصر والقاهرة وهدوا المساجد التى تحمل الفتنه واهدموا الأهرامات الصغيرة فى الجيزة . لا أريد تماثيل وأهرامات وأثار باليه تقف وسط الطريق .. واحرقوا قصور العاضد بالله (فيد اوت)�
�
القاضى الفاضل�
(فى ضوء عليه) يا ناس حرام .. المسلم يحرق المسلم .. والأهرامات الصغيرة تهدم والأثار والمساجد والقبور. ارحمونا من قراقوش .. أين انت يا صلاح الدين .. اين انت يا سلطان المسلمين�
�
صلاح الدين�
ان المعركة الأساسية هى الوحدة العربية اولا ثم الوحدة الإسلامية ثانياً ثم تحرير القدس وهزيمة الصلبين.. (فيد اوت)


(صوت الجماهير وصهيل الخيول .. عاش صلاح الدين)


(ضوء على الحانة. المطربة تغنى) قطعنى حتت هاتوا السكينه .. والجميع يغنى�
�
جعفر�
انا ح اكلم لك صلاح الدين .. واكلملك قراقوش لو عايز اكلملك الجن الأحمر اكلمه�
�
ابن مماتى�
(مقاطعا) لا .. قراقوش لا�
�
جعفر�
لا يمنى انت على الفكه�
�
ابن مماتى�
فكه ايه�
�
جعفر�
الكنوز الا 22 كنز .. انت مش واخد بالك متلخبط ما بين الكنوز والورق�
�
ابن مماتى�
(يضحك) انت عاجبنى قوى يا ولد (يمد يده على كتفه)�
�
جعفر�
بلاش الحاجات دى.. يا ابو شنب بريمه يا ابو شنب (يحضر ابو شنب برمية ومعه ثلاث بنات.. له شوارب كبيره)�
�
ابو شنب�
أهلاً .. أهلاً بالحبيب الغالى.. عندى رومية وعندى بيزنطية وعندى تركية نقى واختار�
�
جعفر�
(لأبن مماتى) نقى واختار وابعد عنى وما تمدش ايدك على كتافى.. انت اتنين وانا واحده.. علشان باين عليك مكتوم يا عينى لما شالك صلاح الدين وحط بدالك قراقوش�
�
ابو شنب�
الساعة بـ5 دينار.. والليلة على بعضها بخمسين دينار�
�
ابن مماتى�
بيعمل ايد دا ؟�
�
جعف �
دا ما بيعملش حاجه.. دا بيقولك عايز ساعة والا ليلة وكام واحدة�
�
ابن مماتى�
انا مش عايز ولا واحده�
�
جعفر�
(يقف) لا حول ولا قوة الا بالله�
�
ابن مماتى�
انت عاجبنى يا ولد�
�
جعفر�
يا جدع بلاش الكلام دا احسن اعورك (يمسكه من الجاكت)�
�
ابن مماتى�
خد (يخرج كيس نقود) ادفع للراجل دا فلوس وخد انت الباقى�
�
ابو سنب�
(يخطف الكيس من يد جعفر.. جعفر يمسك الكيس من يده) اوعى هات الكيس.. الراجل قالك ادهوله�
�
جعفر�
انت بتخطف الكيس من ايديا طيب خد خد (يحدث شجار بين الرجلين.. ينتهى بفوز جعفر على ابو شنب.. تحمله البنات وتمشى .. يأخذ جعفر كيس النقود ويعطيه إلى ابن مماتى)�
�
جعفر�
عجبك دا.. حتطمع الناس فى أكياس المال.. لم الدور غنى يا بوسه قطعنى حتت.. هاتوا السكاكسن�
�
بوسه�
(تغنى المطربة) حاضر يا جعفر�
�
جعفر�
(يشرب كأس) انا عايز افهم حاجه واحده بس.. صلاح الدين الأيوبى عايز ايه بالظبط�
�
صلاح الدين�
(يظهر) التاريخ الذى سيقول من الذى وحد العرب والمسلمين.. وحرر بيت المقدس (صياح الجماهير.. عاش صلاح الدين)�
�
جعفر�
وقراقوش بيعمل ايه بالظبط�
�
قراقوش�
(يظهر فى البرواز) انا الحاكم الفعلى لمصر وللسلطان صلاح الدين له المجد وانا لى الشعب.. وأكل المصريين هم احكمهم.. أحرق وابنى واهدم واعمر دى لا دى..�
�
جعفر�
والناس فين ؟�
�
القاضى الفاضل�
(يظهر فى البرواز) عينى عليك يا شعب مصر.. عينى عليك يا بلد لحد الان ما جاش ليكى ولد يحكم ارضك وناسك.. شارب من مية نيلك.. مولود من أب مصرى وأم مصرية.. حتى صلاح الدين ساب قراقوش يتحكم فى العباد.. عينى عليك يا بلد�
�
جعفر�
انا عايز اشرب كل الكؤوس.. عايز الكنوز.. عايز انسى اللى سمعته دلوقت.. انا سكران والراجل دا سكران.. انا حمار وعايز افضل حمار (يغنى جعفر) قطعنى حتت وهاتو السكينة (تدخل الراقصة ترقص معه.. مع بلاك اوت ويرفض معه كل من فى الحانه ومنهم ابن مماتى)





انتهاء اللوحة الثانية�
�
�
المشهد الثالث


اللوحة الثالثة (محكمة قراقوش)


�
* يفتتح الستار على استعراض خفيف.. يقول الناس فيه.. اليوم محكمة قراقوش.. وتقدم اصنافاً من الناس تشكو حالها وظروفها وضيق احوالها.. تظهر لافته فى الخلف كتب عليها محكمة قراقوش.. كرسى فى المستوى الثالث للقاضى..كرسيان يميناً لمستشارى اليمين وكرسيان يساراً لمستشارى اليسار.


* فى المستوى الثانى يوجد قضبان سجن وقد وقف القاضى عثمان ووجدان.. شرطيان يقفان امام القفص وميزان العدل مقوص وظافر الإعوجاج.. كتب لافته فى الخلف بخط جميل محكمة قراقوش)�
�
عثمان�
أكيد اللى بلغ عنا الواد جعفر الحرامى�
�
وجدان�
جعفر ما يعملهاش�
�
عثمان�
وانت ايش عرفك انه يعملها والا ما يعملهاش.. انت تعرفيه �
�
وجدان�
(ترتبك) لا.. اعرفه منين.. برضه انا اعرف حلااميه�
�
عثمان�
امال بتقوليها وانت متأكده�
�
وجدان�
اصل سمعته بيقولك وشرفى.. وشرف الشطار مش زى شرف التجار�
�
عثمان�
شرفه.. حرامى يبقى له شرف.. شرف الحرامى حيبقى شكله ايه.. اكيد هو اللى بلغ قراقوش�
�
وجدان�
ملقاش صلاح الدين الأيوبى فى مصر المحروسه ولا الشام ولا الحجاز والا قراقوش يعينه علينا.. ويتحكم فينا.. الظاهر مكتوب علينا ياعثمان نعيش تعبانين�
�
عثمان�
تفتكرى قراقوش ممكن يعمل ايه يرفدنى.. ويسجنى�
�
وجدان�
يرفدك ليه ويسجنك ليه هو انت عملت جريمة والا عملت جريمة.. دا انت اتجوزت.. قوله انا كبرت.. تعبت وعايز حد يخدمنى�
�
عثمان�
ما اقدرش يا وجدان ما اقدرش�
�
وجدان�
(تقلده) ما اقدرش.. ما اقدرش.. كل ما اقولك حاجه تقولى ما اقدرش.. قولى انت تقدر على ايه.. قولى حاجه واحدة�
�
عثمان�
آه لو اشوفه الواد جعفر كنت فى خيبتنا�
�
عثمان�
اقطع دراعى انك تعرفيه�
�
الحاجب�
(يدخل) مولاى نائب السلطان الأمير بهاء الدين قراقوش.. محكمة (يدخل قراقوش وسط احتفال مهيب ومعه المستشارين ويجلس)�
�
قراقوش�
فتحت الجلسة�
�
الحاجب�
القضية الأولى عثمان عبد الراضى ووجدان بنت بهانة�
�
عثمان�
احنا موجودين�
�
قراقوش�
(ينظر الى وجدان) ودى وجدان اللى اتجوزتها من ورايا وكسرت كلامى واوامرى�
�
عثمان�
اصل .. اصل انا كبرت ومحتاج�
�
قراقوش�
محتاج ايه (بلهجه قاسيه) محتاج لأيه وانت قاضى والقاضى يعنى العدل.. لما القاضى يتجوز ويبقى عنده مشاكل مش حيحكم بالعدل.. امال ايه اللى لخبط العدل فى البلد.. وقلب الميزان .. الجواز


(ينظر الى وجدان) وبعدين وجدان دى كانت جارية فى قصر الخليفه السابق الله يرحمه يعنى ملك من أملاك الدولة.. يعنى ملكنا.. مش كده يا وجدان.. ساكته ايه؟�
�
وجدان�
عايزنى اقول ايه يا مولاى�
�
قراقوش�
صوتك ناعم يا وجدان.. فيه انغام.. اكيد القاضى عثمان بينام على صوت  زى الكروان.. علشان كده خالف النظام واعلن العصيان�
�
وجدان�
القاضى عثمان ما خلفش النظام ولا اعلن العصيان وما اعملش حاجه انا السبب�
�
قراقوش�
مش عايز كلام.. امرنا نحن قراقوش نائب السلطان بطلاق وجدان من المدعو عثمان بعد ان اعترف بأنه غلطان وانه حاول قلب نظام الحكم.. موافق يا عثمان�
�
عثمان�
اللى تشوفه يا مولاى�
�
قراقوش�
قولها طالق يا عثمان وريحنا.. علشان وريا قضايا كتيره�
�
عثمان�
حاضر.. انت يا وجدان .. يا وجدان (يرتبك) طالق�
�
قراقوش�
هايل دلوقتى بضاعتنا رجعت لينا يا عثمان احسن قلبى بيتقطع لما اشوف راجل فى شوه شنب بيبكى.. وانتى فرحانه يا وجدان�
�
وجدان�
لا.. جاريه تانى.. لا.. وازاى ارجع جاريه وانا مرات القاضى معقوله مرات القاضى ترجع جاريه فى قصر السلطان صلاح الدين يا عيب الشوم يا ولاد..الناس تقول ايه عليك يا قراقوش.. وانت العدل وانت الميزان (تشير إلى الميزان) والميزان معووج اهه�
�
قراقوش�
تفتكرى يا وجدان الميزان معووج.. اعدلوه (يحدث العمال)�
�
وجدان�
انا خدمتك يا مولاى قراقوش.. بس ادينى الأمان واعدل الميزان وادينى وظيفة بدل ما اكون جاريه�
�
قراقوش�
اشغلك ايه فى الحمام والا فى البستان والا فى المطبخ �
�
وجدان�
فى المطبخ.. اطبخ لك بايدى يا سيدى�
�
عثمان�
وانا معاها.. اشتغل طباخ اساعدها�
�
قراقوش�
لا.. انت حتشتغل معاها.. انت مرفود.. انت بح.. انتهت قضية عثمان.. روح ياعثمان وما تطعلش من الدار�
�
عثمان�
ووجدان�
�
قراقوش�
ماكش دعوه بوجدان.. استنى يا وجدان تعالى اقعدى جنبى (يقف احد المستشارين وتجلس وجدان)�
�
عثمان�
اشوف وشك بخير ياوجدان�
�
وجدان�
مع السلامة يا عثمان�
�
قراقوش�
القضية اللى بعدها�
�
الحاجب�
الأرجوزات يوسف وايوب وحمزة�
�
قراقوش�
(يدخل الثلاثة يقفون) يوسف وايوب وحمزة (يفتح ملف ورق) كنتم حرامية وبعدين اشتغلتم فى خيال الظل�
�
الثلاثة معاً�
ربنا تاب علينا�
�
قراقوش�
بتقدموا تشخيص وتقلدوا وتغنوا وتهرجوا�
�
الثلاثة معاً�
علشان نسعد الناس بالحكايات�
�
قراقوش�
حكايات زى ايه ورونى كده�
�
حمزة�
بص .. فتح عينك تاكل ملبن يا مولاى


(يقومون بعمل ستاره.. يظهر فى خيال الظل ايوب يمثل شاور يوسف دور المعلق.. وحمزة دور مواطن)�
�
يوسف�
كان يا ما كان وزير ظالم اسمه شاور�
�
ايوب�
انا شاور اللى حرقت القاهرة وخليت الناس تموت وتجرى انا الرعب .. انا الموت .. انا احب الملوخية�
�
حمزه�
يا عم شاور احنا الشعب حرام تحرق بيوتنا وحاجتنا�
�
ايوب�
امال عايزنى اسيب الفرنج يدخلوا القاهرة ويحتلوها�
�
حمزه�
ندافع عنها�
�
ايوب�
لا نحرقها. ونولع فيها بدل ما ندافع عنها ونموت�
�
حمزه�
يا خلق هووه .. يا خلق هو ده شاور اهه�
�
يوسف�
اتفرج يا سلام على شاور�
�
قراقوش�
(يغضب) كفايه .. كفايه .. قله ادب�
�
الثلاثه�
فيه ايه؟�
�
قراقوش�
انت بتشتموا وزير سابق�
�
ايوب�
بس دا مات واتقتل�
�
قراقوش�
انا ما احبش الفقير يشتم الوزير حتى ولو مات .. وعلشان خاطر انتم تجرأتم وشتمتم الوزير السابق حكمت عليكم كل واحد بخمسين جلده على رجليه عند باب القصر بعد صلاة العصر�
�
ايوب�
حرام والله�
�
حمزه�
حرام�
�
يوسف�
ليه كده يا عم قراقوش؟�
�
قراقوش�
بقوا ستين جلده ولو اتكلمتوا كلمه تانيه يبقوا سبعين ... خلاص خليهم تمانين جلده .. انتهت القضية اللى بعده�
�
الحاجب�
سعيد سايس اسطبل مولاى السلطان صلاح الدين الأيوبى وعباس الحصان كفته


(يدخل سعيد .. خائفان)�
�
قراقوش�
(يضرب المنصه بيده ويقف غاضباً) فضيحه .. قضيه هذا الزمان حصان قراقوش اتهزم يا ولاد .. زرغتو يا بنات .. حصان قراقوش اتهزم والسبب مين سايس الاسطبل سعيد .. مش كده يا سعيد�
�
عباس�
(قراقوش يمسك عباس) مش انا سعيد .. انا عباس يا مولاى�
�
قراقوش�
قته حصانى .. قته حصان قراقوش يتهزم .. ومين اللى هزمه كفته .. الحصان كفته .. والسبب مين السايس بتاع الحصان اللى اسمه عباس (قراقوش يمسك سعيد) .. انت يا عباس عملتها�
�
سعيد�
انا سعيد يا مولاى .. عباس اهه يا مولاى�
�
قراقوش�
(يمسك عباس من قفاه) انت عباس تخوننى وتخلى قته يتهزم فى السباق من الحصان كفته .. حصانى العزيز (يبكى بكاء بكاريكاتير)�
�
عباس�
والله والله يا امير قراقوش .. الحصان كفته اللى سبق حصانك .. شديت عليه اللجام ما رضاش يقف نط .. فط .. جرى سبق حصانك قلت له يا كفته عيب تعمل كده�
�
قراقوش�
آه يا حصانى .. حصانى مهزوم .. زمانه زعلان�
�
وجدان�
(تذهب إليه ترتب على كتفه) معلش يا مولاى ما تزعلش قطعت قلبى انت زعلان من عباس�
�
عباس�
والله شديت اللجام علشان يقف قلت له اقف يا كفته�
�
قراقوش�
انا مش زعلان منك يا عباس .. انا زعلان من كفته�
�
وجدان�
زعلان من الحصان كفته آه .. عباس لا�
�
قراقوش�
(وهو يبكى) ايوه زعلان من كفته .. رأى كده .. كفته دا بعتبره زى ابنى قصدى زى حصانى قته .. زى ما يحب لقته تفاح يا حبيب لكفته تفاح .. زى ما دا بيشرب .. دا بيشرب .. زى ما دا يستحمى دا يستحمى .. ازاى الحصان كفته يخوننى�
�
وجدان�
حصان عقله ناقص يا خويا شوف انت عايز تعاقبه بأيه�
�
قراقوش�
(يدق بالشاكوش) قرار من قراقوش .. يمنع الحصان كفته من الطعام لمدة ثلاثة ايام. لا طعام ولا ماء�
�
وجدان�
(تصوت) يا خرابى يموت .. الحصان يموت�
�
قراقوش�
قال يموت قال يا عباس؟�
�
عباس�
ايوه يا مولاى يموت�
�
قراقوش�
يموت ازاى؟�
�
وجدان�
زى الناس .. تلت تيام من غير اكل ولا شرب يموت�
�
قراقوش�
اقسم يا عباس .. احلف�
�
عباس�
احلف على ايه بس�
�
قراقوش�
قول والله العظيم والله العظيم�
�
عباس�
والله العظيم والله العظيم�
�
قراقوش�
مش ح اقول للحصان ولا لاى حد�
�
عباس�
مش ح اقول للحصان ولا لاى حد�
�
قراقوش�
انك بتأكله وتشربيه وانا عارف�
�
وجدان�
(على حده) يا نفوخى .. يحلف انه مش حيقول للحصان ولا لحد انه عارف .. العقل يارب�
�
قراقوش�
مالك يا وجدان�
�
وجدان�
ماليش يا مولاى�
�
قراقوش�
تشكل لجنة اسباب فشل الحصان قته فى السباق�
�
سعيد�
قبل ما تشكل اللجنة يا مولاى. احب اعترف لك بسر تعبنى عن الحصان قته�
�
قراقوش�
سر ايه .. ماله قته�
�
سعيد�
قته مش راضى يلبس الحدوه بتاعته�
�
قراقوش�
ما دام قته مش عايز يسمع كلامى .. اكسروا دماغه .. تقطع رقبه الحصان قته لأنه عايز يقلب نظام الحكم ومش عايز يسمع الكلام وهو ميت .. آه يا قته ياللى طلعت خاين�
�
عباس�
امرك يا مولاى (يخرج) يلا يا سعيد (يخرج سعيد)�
�
وجدان�
عن اذنك يا مولاى�
�
قراقوش�
ما تسبنيش لوحدى يا وجدان .. اقعدى معايا فى المحكمه�
�
وجدان�
يا حظك المايل يا وجدان�
�
قراقوش�
جرى ايه يا وجدان .. اقعدى معايا فى المحكمه�
�
وجدان�
يا حظك المايل يا وجدان�
�
قراقوش�
جرى ايه يا وجدان .. كل شويه تقولي يا بختك المايل .. خليكى جنبى انتهت قضيه الحصان قته والحصان كفته .. وحكايه عباس وسعيد .. القضيه اللى بعدها�
�
الحاجب�
القضيه رقم 3 قضيه فل وجعفر ورئيس الشرطه كرم�
�
قراقوش�
خليهم يدخلوا بسرعه�
�
الحاجب�
فل وجعفر ورئيس الشرطه كرم�
�
قراقوش�
خليهم يدخلوا بسرعة�
�
الحاجب�
فل وجعفر ورئيس الشرطة كرم�
�
فل�
(يدخل) انا بميس على الحبه دول .. والحبه دول�
�
قراقوش�
ولد احترم المحكمه�
�
فل�
احترمت المحكمه.�
�
كرم�
(يدخل) مولاى نائب السلطان قراقوش المعظم�
�
فل�
فيه ايه يا كرم .. ايه القضيه�
�
كرم�
الولد دا..فين(ينظر لايجد جعفر) فين جعفر�
�
جعفر�
(يدخل) السلام عليكم ورحمه الله وبركاته�
�
قراقوش�
انت مين؟�
�
جعفر�
محسوبك جعفر .. (يفاجىء بوجدان) وجدان (يفرك فى عينه) وجدان بنت بهانه�
�
وجدان�
لم نفسك يا جعفر يابن عبد الهادى�
�
قراقوش�
تعرفى الولد دا�
�
وجدان�
لا ماعرفهوش�
�
قراقوش�
الولد دا مين والقضيه ايه يا كرم يا رئيس شطة القاهرة�
�
كرم�
مولاى .. فل تاجر من التجار .. جانى قسم الشرطه وطلب اننا نقبض على المدعو جعفر بسبب ديون على جعفر لم يسددها لفل�
�
قراقوش�
انت يا ولد يا جعفر عليك فلوس لفل�
�
جعفر�
ايوه عليا فلوس لفل�
�
فل�
اعترف اهه يا مولاى قراقوش�
�
قراقوش�
وانت مش عايز تدفع ليه للراجل�
�
جعفر�
ما معيش يا مولاى�
�
قراقوش�
انت يشتغل ايه يا ولد�
�
جعفر�
باشتغل ايه (يهرش فى رأسه) باشتغل راجل اعمال ... ما تسأل السؤال الاول لفل .. اشمعنى انا يا مولاى�
�
قراقوش�
(لفل) بتشتغل ايه�
�
فل�
باشتغل .. اسطى لمزاج الشعب .. لما القى مزاج الشعب مش مظبوط اظبطه .. ولما القى مزاج الشعب تعبان ومن ساعة ما مسكت الحكم يا مولاى وانا الشغل على ودنه ليل نهار .. عمال اعدل مزاج الشعب�
�
قراقوش�
دى شغلانه عظيمه�
�
جعفر�
يا مولانا قراقوش دا بيتاجر فى الممنوع�
�
فل�
المزاج ممنوع يا مولاى�
�
كرم�
احنا مش فى قضية المزاج احنا فى قضية جعفر�
�
جعفر�
انا معترف عليا فلوس�
�
قراقوش�
ادفع�
�
جعفر�
مامعيش دلوقت .. وكل ما يبقى معايا فلوس اروح ادور على فل ملقهوش اصرف الفلوس .. اعمل ايه اقطع نفسى .. قوليلهم يا وجدان�
�
قراقوش�
انتى تعرفى الولد دايا وجدان�
�
وجدان�
ما ارعفهوش يا مولاى .. بس سمعت عنه انه ولد من مصر الان بالنيابة بأن يسجن المدعو فل�
�
فـــل�
انا اللى اتسجن والا هو (يشير الى جعفر)�
�
قراقوش�
انت اللى تتسجن يا ولد .. فى السجن�
�
فـــل�
ايـــه�
�
قراقوش�
علشان لما الولد جعفر دا كل ما يبقى معاه فـــلوس .. يجى السجن ويدفعها لك�
�
جعفر�
عاش العدل .. عاش العدل .. عشره على عشره يا قراقوش .. عاش قراقوش�
�
فـــل�
يا نفوخى .. يا نفوخى .. انا اللى اتسجن وانا اللى عايز فـــلوس (ضوء فيد اوت) (اظلام تدريجى)


مع اغنية واستعراض المطبخ�
�
�المشهد الرابع


المطبخ


(مطبخ قصر قراقوش .. يقف النساء للطبخ .. تتقدم الفتيات باستعراض الطبيخ .. الفتيات يقفن ويغنين .. بما معناه .. هنا الاكل المحمر والمشمر واللحوم والشواء والناس تصرخ من شواء الغلاء والاسعار)


(مجموعة قدور .. كبيرة وصغيرة .. فتاه تقطع الطماطم .. فتاه تقطع اللحم فتاه تقطع الخضار .. فتاه تق الثوم - تظهر وجدان)


وجدان�
يالله يا ختى انت وهى شهلى مولانا السلطان صلاح الدين جاى يتغدا مع قراقوش ولازم الغدا يكون جاهز�
�
فتاه1�
انا حضرت الفراخ�
�
وجدان�
وانتى يا افراح جهزت اللى فى ايدك�
�
فتاه2�
جهزت الحمام المحشى بالفريك�
�
وجدان�
وانتى يا ام خليل عملتى الملوخية�
�
فتاة 3�
عملتها يا ست وجدان�
�
وجدان�
والشوربة والكوارع�
�
فتاة 4�
جاهزة حضرتها. نرجس جايه من بعيد اهه�
�
نرجس�
(تدخل نرجس) صباح الخير�
�
وجدان�
صباح الفـــل .. صباح القمر .. كده يا نرجس تتأخرى فى مجايب اللحمه 


(نرجس جميلة فى العشرينات)�
�
نرجس�
اعمل ايه يا وجدان .. ابويا النهاردة كان تعبان وقام بالعافية علشان يقطع اللحمة ويسويها�
�
وجدان�
انت عارفة قراقوش عازم صلاح الدين على الغدا .. بيقولوا فيه اجتماع هام النهاردة�
�
نرجس�
مش قادرة افهم .. اشمعنى قراقوش اللى مختاره صلاح الدين�
�
نرجس�
يتحكم فينا�
�
وجدان�
كل الناس بتقول كده وكل الناس بتشتكى وصلاح الدين يقول ابدا الا قراقوش .. هو قالى كده �
�
نرجس�
هو مين اللى قالك�
�
وجدان�
قراقوش طبعاً اللى حيقولى امال صلاح الدين�
�
نرجس�
بس انا عايزة اعرف قراقوش متمسك بيكى ليه�
�
وجدان�
وحياتك انت يا نرجس ما اعرف .. بس هو بيقول انه بيستريح لى وبيطمن لى وبيحب ياكل من ايدى خايف حد يحط له السم فى الأكل�
�
نرجس�
يا ريت حد يحطله اسم�
�
وجدان�
(تلتفت يميناً ويساراً خوفاً من الجواسيس) بتقولى ايه يا بنت انتى اتجنينتى�
�
نرجس�
ممنوع جواز الموظفين .. ممنوع المشى على النيل فى الليل.. ممنوع البيع والشراء.. الا لما ندفع ضرائب.. ممنوع وممنوع�
�
وجدان�
هاتى اللحمة (تأخذ منها القفه)


(يدخل جعفر فى زى امرآة.. يرتدى طرحه.. يحمل قفه)�
�
جعفر�
انتى فين يا شابه (يقلد صوت امرآة) فينك ياوجدان يا حبيبتى�
�
وجدان�
أهلاً يا ست انتى.. انتى مين؟�
�
جعفر�
(يحاول ان يقبلها من خدها) وحشانى وحشانى.. هاتى بوسه بقى�
�
وجدان�
(تدفعه بعيداً) انت مين ؟�
�
جعفر�
(يلتفت الى نرجس) الله.. الله.. انت هنا�
�
نرجس�
هو ايه اللى انت هنا.. ايوه هنا.. انتى مين يا وليه انت.. ودخلتى هنا ازاى�
�
جعفر�
على مهلك عليا يا شابه عماله تشخطى فيه ليه وانا زى امك هاتى بوسه�
�
نرجس�
هو ايه اللى هاتى بوسه.. ما اعرفكيش�
�
جعفر�
يعنى لازم تعرفينى علشان تدينى بوسه�
�
نرجس�
انت عايزة ايه ؟�
�
جعفر�
اسمك ايه يا حلوه�
�
وجدان�
هو ايه اللى اسمك ايه واسم ابوك ايه.. عايزة ايه يا ست انت ؟�
�
جعفر�
يا قاسية.. يا قاسية القلب.. زعلتينى (يبكى) اهئ.. اهئ.. هاتى بوسه بقى.. اخس عليكى ياوجدان انا اللى دوخت علشان اشوفك�
�
وجدان �
انا ما اعرفكيش..انت دخلتى القصر ازاى؟�
�
جعفر�
قلت لهم انا مرات ابوكى�
�
وجدان�
ابويا مات�
�
جعفر�
ما انا عارفه�
�
نرجس�
الله ماطولك ياروح�
�
جعفر�
والبنت الحلوه الأمورة بنت مين ؟�
�
نرجس�
انا بنت عبود الجزار.. تعرفيه ؟�
�
جعفر�
اعرفه الا اعرفه.. عبوده الأهبل اللى بيرمى اللحمة للكلاب والقطط�
�
نرجس�
ست انت بلاش قلة ادب ابويا راجل طيب مش اهبل�
�
جعفر�
فى زمن قراقوش الطيب يسموه اهبل�
�
وجدان�
معاكى حق يا ست انت انتى قولتيلى اسمك ايه؟�
�
جعفر�
اسمى عنبر..هاتى بوسه بقى�
�
نرجس�
خسارة فيكى الاسم دا�
�
جعفر�
قاسية عليه يا شابه ليه.. حطه نارك من نارى ليه�
�
المرآه�
(تدخل امرأة تجرى) مولاى قراقوش جاى يا ست وجدان�
�
نرجس�
وبعدين لو شفنا هنا�
�
وجدان�
استخبى انت والست دى�
�
جعفر�
نستخبى فين ؟ انا والحلوة دى�
�
وجدان�
تحت الترابيزة دى (يختبئان تحت مائدة.. يظهران امامنا جعفر ونرجس)�
�
قراقوش�
(يدخل قراقوش) وجدان وجدان�
�
وجدان�
مولاى نائب السلطان قراقوش المعظم�
�
قراقوش�
علمتى الحمام والفراخ والديوك المحشية والشوربه والكوارع�
�
وجدان�
والفته وجبت فاكهة طازه من البستان.. ميه بادره�
�
قراقوش�
النهاردة السلطان صلاح الدين الأيوبى حيكلمنى فى امر هام.. امر مهم للغاية�
�
وجدان�
امر ايه يامولاى�
�
قراقوش�
دوقينى الملوخية الاول (تعرى وجدان حله وتقدم له ليذوق) .. الله حلوه.. تسلم ايدك�
�
وجدان�
الله يخليك يا مولاى�
�
قراقوش�
دوقينى البامية�
�
وجدان�
حاضر (تعرى غطاء البامية) دوق يامولاى�
�
قراقوش�
الله .. جميله�
�
جعفر�
(تحت المائدة) دوقينى خدودك يانرجس�
�
نرجس�
عيب عليكى ياست انت�
�
جعفر�
اشمعنى قراقوش بيدوق.. وانا لا�
�
نرجس�
ياساتر�
�
قراقوش�
(وهو يمر على الحلل يتذوق) عارفه ياوجدان انا نفسى اكافئك مكافأة عظيمة�
�
وجدان�
لو عايز تكافئنى بصحيح رجعنى لعثمان


(يضرب قراقوش المائدة.. تخاف نرجس وتمسك جعفر)�
�
جعفر�
تعالى فى حضن ماما يا حبيبتى�
�
قراقوش�
تتجوزى ليه.. ناقصك ايه فى القصر دا.. انت لك شرف ثقه قراقوش فيك.. انت الوحيدة اللى بتشوفى السلطان صلاح الدين الايوبى تقريباً كل يوم.. وانا وصلاح الدين الايوبى حندخل تاريخ الامة الاسلامية والعربية وانا حدخل تاريخ الحوارى والشوارعوح ابنى اكبر قصر على الجيل قلعة الجبل.. وانت بتفكرى فى عثمان.. زعلتينى يا وجدان�
�
جعفر�
(تحت المائدة .. لنرجس.. يمسكها من ذراعها) قمر.. حلوة بتاكلى لحمه كل يوم يا بنت عبود الجزار.. يا بختك.. علشان كده مربربه.. هاتى بوسه�
�
قراقوش�
(لوجدان) انا ح اخدك معايا ياوجدان�
�
وجدان�
تاخدنى فين يامولاى.. انا مش جاريه�
�
قراقوش�
ح اخدك معايا.. واخليكى حره.. خادمتى واسافر عكا�
�
وجدان�
عكا.. ليه�
�
قراقوش�
علشان حنبنى سور لمدينة عكا ضد الصليبيين يا وجدان�
�
وجدان�
ابوس رجليك يامولاى سيبنى هنا (تركع تحت قدميه تشاهد جعفر ونرجس.. جذبها جعفر لتقبله)�
�
جعفر�
بوسينى انا (تقف وجدان بسرعه)�
�
قراقوش�
اسمعينى ياوجدان.. انا خلاص اتعودت عليكى من كتر ماسمعت عنك وما كتبوه فى التقارير حسيت انك مكسب كبير مش ممكن الواحد يفرط فيكى بسهوله�
�
وجدان�
انا ح استناك هنا فى قصرك ومش ح اروح اى مكان�
�
قراقوش�
بس نا خايف من كل اللى حواليا.. خايف من المصريين.. خايف من الفاطميين.. خايف من عم صلاح الدين ليقتلنى.. خايف من اخواته خايف من عياله.. الكل بيحسدنى.. انا مش حاسس بالامان الا معاكى�
�
وجدان�
(تركع مرة أخرى) اتوسل اليك�
�
جعفر�
هاتى بوسه (يحاول تقبل وجدان.. تقف بسرعه)�
�
قراقوش�
انا سمعت كلمه بسبوسه هنا.. والا بسه�
�
وجدان�
(ترتبك) يامولاى.. روح الديوان وسيبك من البسه والبسبوسه مولانا السلطان صلاح الدين الأيوبى زمانه على وصول�
�
قراقوش�
فكرى تسافرى معايا�
�
وجدان�
بلاش يامولاى�
�
قراقوش�
انا مسافر بعد يومين ياوجدان.. ومش عايز حد يعرف انى سافرت لأن المصريين لو عرفوا حيبوظوا الدنيا.. لازم يفضلوا خايفيين وانتى لازم كل يوم تفتحى المطيخ وتطبخى�
�
وجدان�
والاكل نوديه فين ؟�
�
قراقوش�
ارميه بس المهم الناس تعرف انى موجود فى القصر.. دى اسرار الدولة؟


(تدخل جاريه اخرى)�
�
جاريه�
مولاى قراقوش.. السلطان صلاح الدين الأيوبى وصل�
�
قراقوش�
انا جاى فى الحال.. عن اذنك يا وجدان (تخرج)�
�
وجدان�
(تضرب المائدة) يلا اطلعوا�
�
جعفر�
ياختى القعده حلوه هنا.. تعالى اقعد عانا�
�
وجدان�
مش عايزة هزار�
�
نرجس�
(تخرج) حاجه تقرف .. الست ريحتها ريحه غريبه�
�
جعفر�
الصنف اللى جايبه فل وحش المره دى�
�
وجدان�
يلا يا نرجس روحى�
�
جعفر�
تروح فين انا رايحة معاها�
�
نرجس�
الحقينى ياوجدان من الست المصيبه دى�
�
وجدان�
انا عايزة اعرف انتى تعرفى اسمى منين.. وازاى جيتى�
�
جعفر�
من واحد بيحبك ويموت فيكى�
�
وجدان�
عثمان�
�
جعفر�
عثمان دا ايه عجوز تعبان.. واحد تانى�
�
وجدان�
واحد مين ؟�
�
جعفر�
جعفر�
�
وجدان�
الحرامى�
�
جعفر�
تاب والحمد لله وبيشتغل اراجوز�
�
وجدان�
اراجوز والله�
�
جعفر�
والله وساعات بتاع خيال ضل كمان�
�
وجدان�
قولى لجعفر بتاعك.. انا لا بحبه ولا عايزه منه اى حاجه ابداً سامعه�
�
جعفر�
بس هو قاللى انك كنتى بتحبيه وهو بيحبك من زمان�
�
وجدان�
كنت صغيره مش فاهمه�
�
جعفر�
انت يا بنت باختك مايل ليه.. من عجوز عنده سبعين سنه لقراقوش اللى ما بيتجوزش�
�
وجدان�
لا انت وليه طويله اللسان�
�
نرجس�
اطلعى بره يامره والا قطعت لسانك


(يشدونه .. تقطع الطرح والباروكه)�
�
نرجس�
دا راجل راجل (تصرخ)�
�
وجدان�
جعفر يا ابن الايه�
�
جعفر�
هاتى بوسه يا بنت انت وهى�
�
�
�
�
�
انتهاء اللوحة الرابعة�
�
�المشهد الخامس


فى الضاحية


المكان�
شجرة.. مكان مهجور فى ضاحية.. خارج المدينة (يقف ثلاثةرجال من فرقة الاراجوز)�
�
يوسف�
يعنى ماجاش الراجل المهم زى ماقال الواد جعفر�
�
ايوب�
الواد جعفر دا كداب.. وحرامى ونصاب.. وماكنتش عايزة يشتغل معانا.. واى حد يسأله بتشتغل ايه.. يقول بشتغل قراقوز�
�
حمرزة�
ازاى بس احنا صدقناه�
�
يوسف�
ما انت شايف من يوم العلقه اللى عطها لنا قراقوش واحنا مش لاقيين شغل وخايفيين نقدم اى حاجه�
�
حمزة�
(يروح ويجئ ويراقب من بعيد) نفسى الواد جعفر دا يصدق مره فى حياته.. فيه واحد جاى من بعيد.. لا دول اتنين�
�
يوسف�
(يقترب منه) دا الواد جعفر معاه الراجل المهم الظاهر �
�
جعفر�
(يظهر جعفر وقد ربط رأسه مصاباً ومعه ابن مماتى) سلاموا عليكم�
�
الجميع�
عليكم السلام ورحمه الله وبركاته�
�
ابن مماتى�
ازيكم يا شباب .. وازاى احوالكم�
�
الجميع�
الله يسلمك يا محترم�
�
جعفر�
(يقدمهم له) دا يوسف مغنى ودا ايوب بيلعب ويغير صوته.. ودا حمزة.. مكار واحسن واحد فى خيال الظل والقراقوز فى المحروسه�
�
ابن مماتى�
اهلا وسهلا بالشباب�
�
جعفر�
(يشير الى ابن مماتى) ودا الوز ......�
�
ابن مماتى�
(مقاطعاً) بتقول ايه ؟�
�
جعفر�
قصدى دا زير.. قصدى بتاع مواسير كوارع.. وبقى من الاعيان وعنده أفكار وحكايات عاملها مخصوص وعايزنا نقدمها فى الشوارع والحارات والأسواق�
�
الجميع�
واحنا خدامين�
�
حمزة�
وحتدفع لنا كام بالصلاة على النبى�
�
ابن مماتى�
(يخرج كيسين من المال) أهم كيسين�
�
جعفر�
(يأخذ الكيسين)لما نتفق الأول علىالحكايات�
�
يوسف�
هى الحكاية اسمها ايه ؟�
�
ابن مماتى�
الفاشوش فى حكم قراقوش�
�
الجميع�
ايه قراقوش (ينظرون إلى بعضهم)�
�
يوسف�
انت بتهزر�
�
ابن مماتى�
انا مابهزرش.. حتقدموا حكايات عن قراقوش فى الاراجوز�
�
ايوب�
يا عم احنا لسه طالعين من مشكلة مع قراقوش واتفقنا نقدم حكايات عن الشاطر حسن.. عن ست الحسن.. عن عنتر.. عن ابو زيد الهلالى لكن عن قراقوش دى الصعبه.. فيها شنقه�
�
جعفر�
جرى ايه.. انتم داخليين فى الراجل شمال كده ليه.. مش عايزين فلوس بلاش.. ابوزيد زى عنتر زى قراقوش�
�
حمزة�
(يقف امام جعفر) لا ياجعفر.. قراقوش يبقى معناه اننا حنحط رقبتنا قدام سيف قراقوش�
�
جعفر�
سيف قراقوش.. هأوهأو.. من امتى وانتم بتخافوا من قراقوش ؟�
�
ايوب�
دا راجل مجنون.. صربنا 80 جلده علشان شاور.. امال علشانه حيعمل ايه�
�
ابن مماتى�
ح ادفع خمس تكياس ذهب(يعطيهم ليوسف)�
�
يوسف�
يا جماعه استنوا .. بالعقل شويه�
�
جعفر�
لا مايستنوش.. انا ح اخد الـ 5 كياس دهب وبلاش وجع دماغ (يأخذ اكياس النقود من يوسف) انتم وش فقر.. خسارة فيكم النعمة�
�
جعفر�
حد يجيله النعمة لحد رجليه ويرفضها�
�
يوسف�
ياحمزة عايزين نعرف الحكايه اسمها ايه قول تانى كده نفر فيها�
�
ابن مماتى�
الفاشوش فى حكم قراقوش�
�
ايوب�
حد قالك عايزين نموت بدرى.. انا لسه ما دخلتش دنيا�
�
حمزة�
الحكاية دى وراها مشاكل كبيرة ورقابى تروح�
�
ابن مماتى�
8 أكياس دهب (يخرج الأكياس)�
�
جعفر�
اخص على الرجالة ادينى الفلوس.. أخص على الرجال الورق�
�
ابن مماتى�
(يخرج ثلاثة أكياس أخرى من المال)أدى تلت تكياس الذهب كمان يبقى11 كيس دهب�
�
جعفر�
(يمسك أكياس المال) والا لأ�
�
ابن مماتى�
قلتم ايه حتخدوهم والا لأ�
�
جعفر�
يا عم انا ح الم فرقة جديدة واعمل اراجوز واقدم بيها الحكايات واخد الـ11 كيس ذهب ليا.. واسافر بيها على اسيوط والف قبلى وبحرى وارجع على المحروسه.. يلا بينا ياعم (يجذب ابن مماتى)�
�
يوسف�
جرى ايه ياجعفر الكلام اخد  ورد مابلاش التهريج دا�
�
جعفر�
انا مابهرجش.. 11 كيس ذهب يشترو اللى حنعلمه الشغل.. دا مش شويه حنعمل عن قراقوش.. فاهم يعنى ايه.. انت ما جربتش زينا عنده�
�
جعفر�
الحكاية الراجل كاتبها ومحضرها.. موافقين تقدموا والا لأ�
�
حمزة�
موافقين .. بس�
�
جعفر�
مابسش يا حمزة.. قلت ايه يا ايوب.. موافق والا لأ�
�
ايوب�
موافق .. بس على شرط جعفر معانا�
�
جعفر�
وانت يا يوسف�
�
يوسف�
موافق بس تيجى انت معانا�
�
ابن مماتى�
نتوكل على الله وجعفر معاكم�
�
جعفر�
رقبتى يمه


(موسيقى فيد أوت)�
�
�
ستار الفصل الاول�
�
المشهد السادس


السوق


(يتغير الديكور مع موسيقى القراقوز.. وأصوات الباعة الشعبيين .. مع قيد إن إضاءة .. يدخل ديكور السوق)


فى المستوى الثالث�
دكان عبود الجزار .. دكان حنا الحلاق - ودكان سمحون الحلوانى.�
�
فى المستوى الثانى�
مدخل للحارة فى اليمين وبائع حلوى يجلس على الأرض فى اليسار بائع بقفص برتقال.�
�
فى المستوى الأول�
امام الجمهور فراغ ساحة السوق.


(يدخل تابلوه استعراضى .. القراقوز بما يعنى ...) حكايات الأراجوز أفضل من اكل اللوز .. كلها معانى وكلها اغانى)


وبعد انتهاء التابلوه .. يقومون بتقديم ستار كبير لخيال الظل �
�
عبود�
يافتاح يا عليم على الصبح .. روحوا مكان تانى بعيد عن الدكان.�
�
جعفر�
فيه ايه يا عم عبود�
�
عبود�
مفيش .. عايزين ناكل عيش ابعد القراقوز وخيال الظل من قدام الدكان ... امشى يا ولد انت وهو (يمسك ساطور)�
�
جعفر�
واحنا كمان عايزين نأكل عيش .. هو انت اكمنك بتاكل لحمة مش حاسس بالفقارة اللى ربنا .. كل يوم تاكل لحمه وتأكل عياللك لحمه .. حتى تلقى دراع نرجس مصبوب كده ومنور.�
�
عبود�
(يمسك سكيناً فى يده) انت قلت بنتى نرجس؟�
�
جعفر�
انت حتلقح جتتك عليا والا ايه .. انا جبت سيرة بنتك نرجس .. وايش عرفنى باسمها .. سمعك تقبل ابه .. قال نرجس قال�
�
عبود�
طيب يلا غور بعيدا عن الدكان لم الصيع اللى زيك وابعد�
�
حمزة�
ماتلم الدور ياعم عبود صيع ايه .. مابلاش الغلط�
�
ايوب�
هى كلها نص ساعه وحنسيب المكان�
�
عبود�
لا�
�
يوسف�
ربع ساعة ياعم عبود ولا تزعل�
�
عبود�
لانص ولا ربع ولاخمس ولاسدس�
�
جعفر�
(يهمس لعبود) بقولك ايه يا عم عبود (يأخذه جانباً)


الولاد دول شطار .. لو كرشتهم .. حيعملوا شوشره عليك ويقولوا عم عبود كرشنا لما شفناه بيدبح كلب وقطه .. وهو بيبيع لحم القطط والكلاب ويعمل منهم كفته .. وكباب .. ويافضحتك يا عم عبود من شوية شطار وزعران.�
�
عبود�
تهددونى�
�
جعفر�
يا عم خليهم يقدموا الحكاية ويمشوا .. موافق هه (يسكت عبود) يا جماعة .. ياجماعة (للفرقة) عم عبود الجزار بيقول قدموا حكايتهم وما تطولوش .. وامشوا بسرعة .. ماتعدوش .. ماتعيدوش وتزيدوا فى الكلام.�
�
نرجس�
(تدخل) يا ابه .. يا ابه .. ياابه�
�
عبود�
فيه ايه يا نرجس .. ايه اللى جابك هنا�
�
نرجس�
يا ابه امى عايزاك ضرورى .. اخويا رضا عامل مشكلة .. (تنظر تجد امامها جعفر)انت.�
�
جعفر�
لا مش انا .. (يدير ظهره)�
�
نرجس�
لا انت (تمسكه من ظهره كى تنظر فى وجهه)�
�
جعفر�
لامش انا .. يخلق من الشبه اربعين .. انا لا اعرفك ولا شفتك (يمسك عبود السكين فى يده)�
�
عبود�
قيه ايه يا بنت عاكسك الولد دا�
�
نرجس�
ما يقدرش يا ابه�
�
جعفر�
ما يقدرش يا ابه�
�
نرجس�
ولا عشرة زيه�
�
جعفر�
ولا عشره زيه�
�
نرجس�
بس انا متأكد انك انت (تحاول ان تلتفت لترى وجه)�
�
جعفر�
لا مش انا .. (يبتعد عنها)�
�
نرجس�
ورينى كده ريحتك (تحاول ان تمسكه يبعدها)�
�
جعفر�
عيب .. عيب .. عليكى يا نرجس تشمى راجل قدام ابوكى .. وانت بنت محترمة�
�
نرجس�
اقطع دراعى انك انت .. دى رحتك المعفنه عرفاها�
�
جعفر�
(يهرب منها) (ينادى) قرب .. قرب .. قرب تعال وشوف .. الحكاية الغربية .. حكاية الأراجوز .. الحكاية العجيبة ..�
�
حمزة�
عجيبه العجايب�
�
ايوب�
غريبة الغرايب�
�
يوسف�
حكاية الفاشوش فى حكم قراقوش�
�
جعفر�
قرب .. قرب (يتجمع الناس) (يقرب نرجس ن أبيها)�
�
نرجس�
انا متأكده انه هو�
�
عبود�
يا بنت مخولتينى مال اخوكى رضا مع امك ؟�
�
نرجس�
بيتعارك معاها ويقولها مش واكل .. كل يوم تعملى لنا لحمة .. زهقت من اللحمه.�
�
جعفر�
انا كنت بحب المشمش دلوقتى بحب .. اللحمة .. قالك قراقوش موجود فى البلاد ولاهج واخد له سكه .. قلت لهم قراقوش فى عكا .. قراقوش فى عكا.. سافر عكا وساب القاهرة فى السرايا ولداه.�
�
المجاميع�
ساب القاهرة .. معقولة قراقوش مش هنا�
�
نرجس�
عكا .. يبقى هو (يغمز جعفر الى نرجس)�
�
جعفر�
قلت له روح يا قراقوش والقلب معاك وابعت باسبوسة .. هاتى بوسة (ينظر لنرجس)�
�
جعفر�
موسى نبى .. عيسى نبى .. محمد نبى .. وكل من له نبى يصلى عليه (الناس تتجمع)�
�
المجموعة�
عليه الصلاة والسلام�
�
جعفر�
صفقه لوجه الله .. (يصفقون) وكمان صفقه علشان حبيب الله رسول الله يصفقون وكمان صفقه للسلطان صلاح الدين الأيوبى كلنا فداه (يصفقون) .. بص وشوف على المكشوف ..


(تدخل وجدان الى الحلبة وتقف بجوار نرجس)


(يوسف وأيوب وحمزة وجعفر يرتدون اقنعه .. او يمثلون بعرائس خشبية ايهما يفضل المخرج ان يكون القراقوز حى او القراقوز كما هو معروف)�
�
ايوب�
(يمثل قراقوش) انا قراقوش�
�
حمزة�
وانا العسكرى عبد الموجود�
�
يوسف�
وانا جوز سمارة (يمثل دور فلاح)�
�
جعفر�
وانا سمارة (يمثل دور المرآة)�
�
يوسف�
انا الفلاح يوسف والست دى مراتى (يشير لجعفر) (يضحك) اما العيال دول عفاريت�
�
يوسف�
يا عم الوزير قراقوش وانا ماشى فى سكنى ومراتى جنبى .. ضرب العسكرى عبدالموجود الست بتاعتى فى بطنها فسقطت .. والواد اللى فى بطنها سقط .. ابنى مات .. ابنى مات .. سقط�
�
أيوب�
الكلام دا صحيح يا عبد الموجود�
�
حمزة�
غصبن عنى يا مولاى الوزير قراقوش .. والله ماخت بالى.�
�
ايوب�
خلاص .. خلاص .. العسكرى عبد الموجود�
�
حمزة�
نعم يا سيدنا الوزير قراقوش�
�
ايوب�
خد الست دى عندك .. مرات الفلاح يوسف اكلها وشربها وحميها وامليها (يضحك الناس) ولما تبقى حامل فى سبع شهور رجعها لجوزها  ومعاها عيل فى بطنها .. وتبقوا خالصين.�
�
يوسف�
عليه العوض .. يلا يا ام العيال


(يضحك الناس ويصفقون)


(بدخل بملابس ممزقة ويمسك عصا)


(ويصيح .. والأطفال خلفه كورس)�
�
عثمان�
جواز قراقوش من وجدان باط �
�
الأطفال�
جواز قراقوش من وجدان باطل


(تضحك الناس .. تدخل وجدان الى عثمان وهى فى ذهول)�
�
وجدان�
عثمان .. اسمعنى .. بصلى (وهو مازال يردد جواز قراقوش من وجدان باطل)�
�
عثمان�
انتى مين؟ عايزه ايه�
�
وجدان�
انا وجدان�
�
نرجس�
دى وجدان يا عم عثمان


(يضحك جعفر وتضحك الناس فى الحلقة)�
�
جعفر�
بتضحكوا على ايه؟ .. ادى عمايل قراقوش فى القاضى عثمان �
�
نرجس�
وطى صونك�
�
جعفر�
اوطيه ليه (تضحك الناس) بتضحكوا على ايه؟�
�
المجموعة �
جواز قراقوش من وجدان باطل�
�
عثمان�
(يقف) ابوه قولوا جواز قراقوش من وجدان باطل .. باطل .. باطل (الأطفال يرددون خلفه)�
�
عبود�
(يدخل الحلقة يجذب عثمان ونرجس ووجدان) تعالوا بعيد عن الناس تعالوا الدكان (يذهب بهم يعيدا عن الدكان فى ركن فى يمين المسرح) (يقف جعفر وسط الحلبة يصيح)�
�
جعفر�
قرب .. قرب .. بص وشوف على المكشوف .. القراقوز عمل ايه فى قراقوش.. شوف الحكاية دى من حكايات قراقوش (يقف وسط الناس يمثلون)�
�
جعفر�
انا الفلاح الغلبان عبدالعاطى�
�
أيوب�
وانا قراقوش .. (يمثلان بالقراقوز)�
�
جعفر�
يا عم قراقوش الحقنى�
�
أيوب�
وانا قراقوش .. (يمثلان بالقراقوز)�
�
جعفر�
يا عم قراقوش الحقنى�
�
أيوب�
فيه ايه�
�
جعفر�
البرد نزل على الغيطان بوظ زراعه الفول وعايزين ياخدوا منى ضرايب.�
�
أيوب�
ازاى البرد ينزل على الغيطان .. تزرعوا فول وتسيبوا البرد يأكله .. كنتم لازم تزرعوا جنب الفول صوف علشان يدفى الفول


(يضحك الناس ويهرجون ويمرحون)


(فى يمين المسرح تجلس وجدان بجوار عثمان الذى راح يهزى .. ونرجس وابيها يقفان يتأملان الموقف فى حزن.


(القاضى يحدث شخصية وجدان التى فى خياله والتى يتخيلها فى مكان أخر .. بينما وجدان تبكى وتحاول اقناعه انها وجدان)�
�
عثمان�
وجدان انت هنا يا وجدان�
�
وجدان�
ايوه يا عثمان�
�
عثمان�
(ينظر لها بضيق) انا بكلم مراتى وجدان .. انتى ليه بتردى�
�
وجدان�
انا وجدان يا عثمان�
�
نرجس�
يا حول الله يارب�
�
عثمان�
اتأخرتى عليا .. قلقت عليك .. جيت اشوفك وتشوفينى .. ما تتأخريش تانى يا وجدان�
�
نرجس�
وجدان اهى قدامك يا جناب القاضى�
�
عثمان�
لا ... وجدان اهى (يشير للفراغ)بتحضر الخضار واللحمه�
�
عبد�
اللحمه موجودة .. بس انت خف يا عثمان يا راجل يا عترة


(يدخل ابن مماتى يجرى الى السوق صارخاً)�
�
ابن مماتى�
يا ناس افرحوا .. يا ناس ارقصوا .. قراقوش وقع .. قراقوش مسكوه الصلبيين ووقع اسير .. قراقوش وقع فى الأسر عند الصلبيين.


(هرج ومرج وزراعغيت وتهليل)�
�
وجدان�
فوق يا عثمان .. ياعثمان فوق .. قراقوش وقع فى الأسر.. قراقوش راح والكل ارتاح�
�
عبود�
وزعوا شربات وحلويات على حسابى�
�
عثمان�
قراقوش راح .. مات�
�
وجدان�
ايوه مات .. وفى ستين داهية�
�
عثمان�
وحتتجوزنى�
�
وجدان�
ايوه ح اتجوزك�
�
عثمان�
انت مين�
�
وجدان �
انا وجدان�
�
عثمان�
لا .. وجدان


(بصوت مرتفع وهو يهلل)�
�
 عثمان�
الله اكبر.. الله اكبر .. قراقوش مات .. مات قراقوش


(استعراض قراقوش مات وارتاح)


(الكل فرح .. الكل يرقص ويغنى فى تابلوه بما معناه .. راح الغم راح .. راح الغم راح .. يظهر فى السوق عند انتهاء التابلوه رجال الشرطة وكرم رئيس الشرطة)�
�
كرم�
كله يسلم نفسه .. اقبضوا على المجرمين الأشرار (يهرب ابن مماتى ورئيس الشرطة .. يلمحه .. يهرب جعفر والقراقوزات .. يهرب الكثير .. الناس تخاف .. )


(يقف كرم رئيس الشرطة يقرأ الإعلان)�
�
كرم�
بأمر الناصر صلاح الدين الأيوبى .. سلطان البلاد وناصر الاسلام يعلن لحداد الحزن على اعتقال قراقوش نائب السلطان الذى سقط اسيراً فى يد الظالمين الكفره .. والذى طلب الكفار فديه له�
�
كرم�
الف الف دينار .. وكل من يقدر يدفع فديه .. يدفع (يدخل الى السوق فجأة القاضى الفاضل)�
�
القاضى الفاضل�
لا يا ناس ماحدش يدفع فدية قراقوش ماحدش يدفع فدية عبد من عبيد السلطان فلوس انتم اولى بيها .. كلو ابيها .. اشربوا بيها انتم غلابه سيبوا قراقوش .. يغور قراقوش .. فيه الف واحد يساعد بداله.�
�
كرم�
اقبضوا على كل من يتجرأ ويهاجم نائب السلطان قراقوش .. ممنوع التجول فى القاهرة .. كله ينام بامر اللسطان صلاح الدين الأيوبى.


ستار اللوحــة السـادسة�
�
�المشهد السابع


قصر صلاح الدين


�
(فراغ مسرحى ستائر.. كرسى كبير للسلطان صلاح الدين) (الكرسى خال.. يدخل صلاح الدين الأيوبى من اليمين.. يدخل من اليسار ابن مماتى)�
�
ابن مماتى�
(ينحنى ابن مماتى أمام صلاح الدين) مولاى السلطان الناصر صلاح الدين�
�
صلاح الدين�
يا ابن مماتى.. زودت الحدود.. وعديت الأصول�
�
ابن مماتى�
(وهو يرتعد ويسقط منه السروال) يامولاى صلاح الدين.. أنا خادمك.. وانت عارف انى كنت وزيرك وطول عمرى بين ايدك.. (يرفع السروال)�
�
صلاح الدين�
سمعت انك بتهاحم قراقوش�
�
ابن مماتى�
قراقوش.. وانا مالى وماله.. واهاجمه ليه�
�
صلاح الدين�
يا ابن مماتى.. انا ما بحبش الثقافة لأنها سخافة وما بحبش المثقفين لأنهم زى دود الأرض بياكلوا كل شئ.. الانسان والنبات والحيوان�
�
ابن مماتى�
يا مولاى السلطان الناصرالعظيم.. الادباء والشعراء والعلماء ذراعك�
�
صلاح الدين�
العسكر هم ذراعى ح أحارب الأعداء الصليبيين ريتشارد قلب الاسد ملك اسبانيا وملك المانيا بالقصائد والشعر والكتب.. هه�
�
ابن مماتى�
(يرتعد.. يسقط منه السروال.. يرفعه بسرعه) لا يامولاى.. طبعاً حتحارب بالسيف والسهام والمجانيق�
�
صلاح الدين�
إذا لا يصلح لمنصب الوزير.. الا العسكر.. والجنود الفرسان.. صح�
�
ابن مماتى�
صح يا مولاى (يسقط منه السروال.. يرفعه ابن مماتى)�
�
صلاح الدين�
اذا محاولاتك السخيفه ومعاك الشعراء والسخفاء والكتاب ضد قراقوش مش حتفيد حد.. بل حتضرك ولحد دلوقت انا مانع قراقوش انه يتعرض لك.. وطلبت منه انه ما يقتلكش.. سامع�
�
ابن مماتى�
ايـــوه ســامع�
�
صلاح الدين�
عارف شغل التلت ورقات ماجبهوش.. انا ورايا معارك اساسية أولاً.. وحدة المة العربية ثم وحده الأمة الاسلامية ثانياً.. تحرير بيت المقدس والقدس (صوت الجماهير عاش صلاح الدين عاش صلاح الدين) وانت تقود ثورة مضادة ضد قراقوش.. دا انذار أخير.. انذار لك.. انتهى الاجتماعى�
�
ابن مماتى�
أمر مولاى (يهرول والسروال بين قدميه)(يقف صلاح الدين عند كرسىالعرش)�
�
الحاجب�
القاضى الفاضل موجود بره مع كرم رئيس الشرطة�
�
صلاح الدين�
يدخل فى الحال القاضى الفاضل بمفرده�
�
القاضى الفاضل�
(يدخل القاضى الفاضل) السلام على السلطان الناصر صلاح الدين�
�
صلاح الدين�
وعليك السلام ورحمة الله وبركاته..أنا عايز اعرف انت بتكرهنى ليه�
�
القاضى الفاضل�
انا اكرهك.. وليه اكرهك�
�
صلاح الدين�
انت مش قلت عايز تشترى الكتب بتاعة مكتبات قصور الأمراء والخليفة العاضد بالله.. أنا وافقت.. صح�
�
القاضى الفاضل�
دى مش كتب الخليفه والأمراء.. دى كتب الحضارة الاسلامية والعربية ومش من حق اى حد يحرقها�
�
صلاح الدين�
أنا احرقها.. لأنها تتحمل فساد الرأى للناس وتبلبل أفكارهم وتضيع وقتهم�
�
القاضى الفاضل�
انت قريتها�
�
صلاح الدين�
ما قريتهاش.. لكن قالوا لى�
�
القاضى الفاضل�
قالوا لك الكتب ضد الاسلام دا يا مولاى صلاح الدين قالوا لك القصور والمدارس غلط هديتها.. قالوا لك الاهرامات الصغيرة والمقابر والأثار غلط هديتها .. قالوا لك الأدباء والشعراء والعلماء مالهمش لزوم ... طردتهم .. مين اللى قال�
�
صلاح الدين �
قراقوش قال�
�
القاضى�
قراقوش بيكره المصريين وهو اللى خلاهم بينوا قلعة الجبل مع العسكر الصلبين المأسورين .. عشرات الألاف بل مئات الألاف من المصريين بيقعوا كل يوم فى السخرة على ايد قراقوش .. خشونة وقسوة اسرى وعبيد ومصريين، بيخطفوا الناس من الشوارع ومن البويت وبالعافية بيروحوا يبنوا قلعة الجبل وقناطر الجيزة .. تعرف بياكلوا ايه يا مولاى كسرة خبزه حافة .. ظلم فادح وقسوة .. الاف من الفقراء بتطله تشتغل بالكرباج عند قراقوش .. وانت ساكت يا مولاى على قراقوش �
�
صلاح الدين�
انت ليه ما بتقولش قراقوش جندى عظيم حمى الاسلام والمسلمين ما بتقولش ليه قراقوش مهندس عظيم بنى عين الصيرة والقلعة وقناطر الجيزة وبنى سور عكا .. وللأسف مسكوه اسير وانت بتحرضالمصريين والمسلمين ما يدفعوش الديه علشان تفرج عنه مش كده .. ليه ما بتتكلمش على انتصاراته.�
�
القاضى الفاضل�
وليه ما بتتكلمش على افعاله المشينة يامولاى�
�
صلاح الدين�
ماتحاولش تقف قدام قراقوش .. انا لازم افرج عنه �
�
القاضى�
تفرج عنه بالف الف دينار .. مبلغ كبير قوى يا مولاى .. يحتاجه المصريين يحتاجه جيش صلاح الدين، تحتاجه نبنى بيه الف بيت والف مستشفى والف دكان والف بستان�
�
صلاح الدين�
انت مش فاهم حاجه ولا حتفهم الكلام معاك ملهوش لزوم انتهت المقابلة (يلتفت صلاح الدين يظهر قراقوش من ظهره)�
�
القاضى الفاضل�
قراقوش�
�
قراقوش�
ايوه قراقوش�
�
القاضى الفاضل�
(يظهر سروال القاضى الفاضل وقد غطته المياه فقد بال على نفسه)


(فيد أوت)


انتهاء اللوحة السابعة�
�
المشهد الثامن


(ساحة المدينة)


(ساحة المدينة .. الكل يهرول ذهابا وايابا .. ضوضاء واضطربات فى الساحة من بعيد ثلاثة منازل ... دور واحد .. عليها قش وخشب .. الناس تجرى)


شخص 1�
قراقوش ظهر .. قراقوش ظهر .. وراجع مع صلاح الدين�
�
شخص 2�
قراقوش راجع .. دفعوا له الديه وراجع


(يظهر رجال الشرطة ويظهر كرم رئيس الشرطة)


(الناس تجرى وتختبىء فى كل مكان)�
�
كرم�
(يفتح كرم ورق مرسوم فى يده)


يا اهالى مصر المحروسة .. يااهلى مصر المحروسة


افرحوا أو هللوا . رجع قراقوش


(لا تحد يظهر.. لا احد يفرح .. ينظر الى جنوده)�
�
العسكر�
هه .. هه .. عاش قراقوش�
�
كرم�
(يخرج مرسوما أخر)مرسوم من شرطة القاهرة على كل صاحب دكان أو صاحب خان أو صاحب حانة .. يعلق لافته مكتوب عليها اهلا بقاهر الهاموش ..القائد العظيم قراقوش اهلا ببطل الانتصار على الهكسوس .. قراقوش اهلا بصاحب الفتوحات والانتصارات .. قراقوش والدكان اللى مش حيعلق يافطة واشارة حتكون ايمه هباب ويسجن اسبوع ويدفع غرامة ميت دينار.. مرسوم التالت .. على كل الناس ان تخرج للأحتفال بقائد الأنتصار قراقوش .. ويطلع تلاميذ الكتاتيب وطلاب الأزهر والعمال والحرفيين والفلاحين .. واللى حيطلع فى الأحتفال حيأخذ نص دينار�
�
كرم�
تسجل الأسماء الان عند العسكرى عمران�
�
عمران�
ين راح يسجل اسمه


(يظهر رجلان فقط)�
�
كرم�
اثنين بس .. حندفع دينار .. دينار .. دينار (يتجمع بعض الناس)�
�
كرم�
دينار وكيلوا لحمة .. دينار وكيلوا لحمة .. للى يشارك فى احتفال قراقوش (يظهر الناس فى ازدحام يظهر جعفر مع يوسف وحمزة وايوب)�
�
جعفر�
(يظهر جعفر) اراجوز .. اراجوز .. اهلا قراقوش �
�
كرم�
كويس الكلام دا يا جعفر�
�
جعفر�
حتدونا كام�
�
كرم�
كل واحد دينار�
�
أيوب�
دينار ايه احنا بنكسب فى اليوم عشرة دينار�
�
حمزة�
يا عم خلينا نشوف مصلحتنا�
�
يوسف�
انا مش عاجبنى الكلام دا�
�
كرم�
كل واحد حياخد اتنين دينار .. دا اخر كلام واللى مش حيسمع الكلام ح اسجنه شهر�
�
جعفر�
خلاص .. خلاص.. موافقين يا اجدع رئيس شرطة �
�
كرم�
يا أهالى مصر المحروسة .. أفرحوا وهللوا بعودة قراقوش�
�
جعفر�
الأراجوز .. الأراجوز .. والشعب يحبك يا قراقوش (يظهر القاضى الفاضل)�
�
القاضى الفاضل�
يا ناس حرام عليكم يا ناس حرام عليكم ماتروحش تستقبلوه ولا ترحبوش بيه .. دى جريمة .. جريمة التاريخ حيقول ايه عليكم رايحين تستقبلوا الجلاد والسفاح اللى قتلكم ودبحكم


(يقترب كرم من القاضى .. بينما الناس تهتف على المستوى الثانى ..  واللافتات تعلق .. والجنود يوزعون الدنانير على الناس .. وجعفر يبتعد)


(بعيداً وفرقة الأرجوز تعرض عرضها


(جعفر يذهب الى احد اسطح البيوت وفوقه يرقد ويظهر معه من بعيد سهم وقوس)�
�
كرم�
ليه عامل دوشه يا عم القاضى�
�
القاضى الفاضل�
انا مش بعمل دوشه .. انا بقول الحقيقة�
�
كرم�
حقيقة مين .. الدينار هو الحقيقة�
�
القاضى الفاضل�
قصدك تقول الجوع�
�
كرم�
على كل حال انا مش ح اقبض عليك ولا ح اجى جنبك بس على شرط ما أشوفش وشك فى الأحتفال هنا سامع والا ..لا�
�
القاضى الفاضل�
يا ناس حرام عليكم .. ياناس حرام عليكم اوعو تطلعوا وتورحوا لقراقوش ... حيقول ايه التاريخ عنكم �
�
كرم�
هما عقلهم مش فى التاريخ هم عقلهم فى الطبيخ 


(كرم يدور وهو يرى الزينات والاحتفال)


(يظهر عبود ونرجس فى الميدان)�
�
عبود�
فيه ايه يا نرجس�
�
نرجس�
بيقولوا يا ابه ان قراقوش طلع من الأسر ورجع من عكا�
�
عبود�
اعوذ بالله�
�
نرجس �
والناس ملمومة وزحمة ليه.�
�
كرم�
كل واحد ياخد دينارين وكيلو لحمة للى يستقبل قراقوش�
�
عبود�
دينارين وكيلو لحمة�
�
نرجس�
هو الحب بالعافية والا ايه


(يظهر فل وبوسة وابو شنب بريمة)�
�
بوسة�
(تهتف) قراقوشنا .. يا قراقوشنا .. جيت نورت الدنيا وحوشنا�
�
فل�
المزاج الجديد ح اسميه قراقوش�
�
ابو شنب بريمة�
يا قراقوش سير سير واحنا وراك ماشين ماشين�
�
ايوب�
انا الأراجوز عامل قراقوش قرب .. قرب�
�
حمزة�
يا صبيان يا بنات .. سموا عيالكم قراقوش�
�
يوسف�
تعال وشوف على المكشوف قراقوش جاى من غير جيوش�
�
وحيده�
(تدخل مسرعة)يا اراجوز .. يا اراجوز .. فين الولد اللى اسمه جعفر الصايع�
�
يوسف�
وطى صوتك عيب كده (وحيدة امرأة فى العشرينات)�
�
وحيده�
(تصيح) سايبنا جعانين .. سايب ابوه سيبنا جعانين وداير صايع فى الشوارع ..فين الصايع�
�
ايوب�
عيب كده يا ست وحيده�
�
وحيده�
ما عيب الا العيب يا خويا�
�
ابو شنب بريمة�
تيجى تشتغلى معايا (يقترب من أذنها)�
�
وحيده�
روح كتك نيله (تضربه .. يبتعد عنها) فين الولد جعفر�
�
أيوب�
الله يخرب بيتك .. ايه اللى جابك الساعة دى (ينظر لجعفر من بعيد الذى راح يغعطى وجه بالقش)


منك لله يا جعفر انت وابوك�
�
نرجس�
فيه ايه يا ست انت�
�
وحيده�
سايبنى وسايب العيال جعانين�
�
نرجس�
هو مين �
�
وحيده�
جعفر الأراجوز�
�
نرجس�
انت مراته�
�
وحيده�
لا .. مرات ابوه�
�
نرجس�
معقولة انت لسه صغيرة قوى�
�
عبود�
لا حوله ولا قوة الا بالله (يخرج من جيوبه اموال)�
�
وحيده�
اعمل ايه حظى المنيل وعندى 3 عيال وانا نمره 36 فى النسوان�
�
نرجس�
وجعفر اتجوز كام مره�
�
وحيده�
هولاقى ياكل .. لما يتجوز جته جنازه�
�
عبود�
خدى يا ست (يعطيها نقودا)�
�
وحيده�
انا مش شحاته .. انا بنت ناس غلابه ابويا مبخراتى فى الحسين طول عمرى اطلع معاه والف وياه .. لحد ما شافنى عبدالهادى راجل قد ابويا .. لكن عنده صحة قد ابويا عشر مرات .. قال لابويا انا تاجر وعايز اتجوز بنتك .. لما حط ايده فى كف ابويا ابويا ايديه اتفعصت .. قال دا راجل ونعم الرجال .. ومن يوم ما اتجوزته وانا حاسه انى نمره وسط النسوان والعيال .. احنا اربعة على ذمته حتى مطلاقته مسكنهم جنبه�
�
عبود�
وبيشتغل ايه الراجل دا؟�
�
وحيده�
حرامى�
�
عبود�
استغفر الله�
�
حنا �
(يدخل حنا) ايه يا عبود انت جيت؟�
�
عبود�
ايوه يا معلم حنا جيت اشترى شوية حاجات لنرجس �
�
حنا�
ازيك يا نرجس�
�
نرجس�
ازيك يا عم حنا�
�
عبود�
انت جيت لوحدك�
�
حنا�
لا معايا سمحون .. يا سمحون .. ياسمحون�
�
سمحون�
ايوه يا حنا�
�
حنا�
المعلم عبود هنا�
�
سمحون�
الحاج عبود معقوله .. اهلا اهلا�
�
عبود�
اهلا بيك يا معلم سمحون�
�
سمحون�
احنا الثلاثة هنا .. بالنهار جنب بعض ولما نأخذ اجازة نبقى مع بعض هو فيه (يضحكون)�
�
المنادى�
(يدخل المنادى) قراقوش وصل .. قراقوش وصل (يدخل احتفال واستعراض صغير بما معناه ....)�
�
الناس�
اهلا .. اهلا قراقوش .. قائد الجيوش�
�
المعارض�
جاى من الأسر مهزوم وعامل بطل


(يظهر ابن مماتى مع المجاميع وهو يلقى بالدنانير)


مرحبا .. مرحبا بالأمير بهاء الدين قراقوش


(عن انتهاء الاستعراض يقف كرم ويقف بجواره قراقوش على منصه)�
�
كرم�
والان كلمه نائب السلطان ومهندس البناء وبانى القاهرة الأمير قراقوش�
�
قراقوش�
انا مش مصدق عنيا (يبكى) مش مصدق نفسى... شعب مصر العظيمة يستقبلنى�
�
فل�
عاش الأمير قراقوش�
�
الجميع�
عاش الأمير قراقوش�
�
فل�
هزمتهم كسرتهم (يلقى قصيدة)


وجيت لمصر نورتها


وجيت لمصر عمرتها


وجيت لمصر ولعتها


(يظهر فجأة القاضى عثمان)�
�
عثمان�
وجيت لمصر خربتها


وجيت لمصر دمرتها


وجيت لمصر دفنتها   (هرج ومرج)�
�
وجدان�
(تدخل وجدان تجرى) بلاش يا عثمان .. بلاش يا عثمان .. مش وقت الكلام دا دلوقتى�
�
قراقوش�
(بدهشه) وجدان .. وجدان انت فين؟


(يطلق السهم من قوس جعفر .. فيصيب كتف كرم)


(هرج ومرج وجرى .. قراقوش ينحنى تحت المائدة)�
�
كرم�
امسكوهم .. امسكوهم


(الناس تجرى)�
�
رجل1�
قراقوش اتصاب�
�
رجل2�
قتلوا قراقوش�
�
كرم�
(وهو يمسك كتفه) اقبضوزا على الخونة .. الخونة (يجرى الناس مع موسيقى مضطربة .. وصراخ وعويل .. يقبض رجال الشرطة على حنا .. وسمحون .. وعبود ... ووحيدة)�
�
نرجس�
(تصرخ والشرطة تدفعها)يا ابه يا ابه


(يأخذها جعفر بعيدا فى المنزل البعيد وسط الهرج والمرج .. والضوضاء)�
�
كرم�
قبضنا على المجرمين المشتبه فيهم يا مولاى .. اظهر وبان ولك الأمان�
�
قراقوش�
(يظهر من تحت المائدة) فين وجدان�
�
كرم�
يا مولاى .. انا دراعى بنزف والجرمين اهم�
�
قراقوش�
(ينظر لهم) عايزين تقتلونى يا مجرمين�
�
وحيده�
ان شاء الله الله عدوينك يا مولاى .. احنا غلابة (تبكى)�
�
قراقوش�
مين دى�
�
وحيده�
خدامتك وحيده�
�
كرم�
(من خياله) دى ست عامله تنظيم سرى اسمه التوحيد .. وجاية من عند الفاطميين�
�
قراقوش�
وانت .. انا اعرفك (يشير الى سمحون)�
�
سمحون�
انا سمحون يعقوب تاجر وبدفع الضرايب�
�
كرم�
دا تنظيم يهودى يا مولاى ضد السلطان مراقبينه من سنين�
�
سمحون�
انا برضه بتاع تنظيم يا كرم�
�
قراقوش�
اخرس .. ودا .. دا (يشير الى حنا)�
�
حنا�
انا حنا البرنس بتاع البسبوسة�
�
كرم�
دا تنظيم أخر .. تابع للصلبين�
�
قراقوش�
ودا�
�
عبود�
المعلم عبود�
�
كرم�
دا تنظيم جماعات متطرفة اللى عامله نفسها مع السلطان .. وهى ضده ودول لهم اتباع فى الحجاز والشام وافريقيا�
�
قراقوش�
كلكم ضدى ليه .. كام تنظيم ضدى .. انا اللى بسهر علشانكم�
�
وحيده�
انت عايز اللى تخدمك وترعاك�
�
قراقوش�
انا بتعذب علشانكم�
�
وحيده�
ان شاء الله عدوينك�
�
قراقوش�
انا اللى ما بنمش الليل وانتم نايمين�
�
وحيده�
قطعت قلبى يا اسمك ايه. والله انا اقدر انيمك يا خويا واريحك حتى جربنى كده�
�
قراقوش�
ليه تعملوا معايا كده.. ليه (يبكى)�
�
وحيده�
(للمجموعة) اخص عليكم تعملوا فى الجدع كده (يدخل الحاجب .. يجرى خائفاً مرتعداً)�
�
الحاجب�
مولاى قراقوش .. مولاى�
�
قراقوش�
فيه ايه�
�
الحاجب�
مولاى السلطان صلاح الدين حالته خطيره جدا وطالبك الان�
�
قراقوش�
خد كل المتهمين على السجن الان .. وانا رايح لمولانا السلطان (يخرج قراقوش .. يدفعون الناس .. يظل المسرح خاليا)


(تتحرك قطع ديكور المنزل وتتقدم نحو المسرح وتنفتح يمينا ويساراً على المستوى الآول فيظهر البيت الذى فيه جعفر ونرجس من الداخل)


(انتهـاء اللوحة الثامنة)�
�



المشهد التاسع


(جعفر ينظر من الشباك وهو مغلق .. نرجس تجلس وهو تبكى)


نرجس�
مشيوا�
�
جعفر�
ايوه مشيوا�
�
نرجس�
اخدوا ابويا�
�
جعفر�
ايوه .. ووحيده مرات ابويا�
�
نرجس�
ست غلبانه .. اقوم اروح واشوف حعمل ايه فى خيبتى دى (تقف تتجه نحو الباب .. يقف جعفر امامها ليمنعها)�
�
جعفر�
رايحه فين (يمسك يدها)�
�
نرجس�
اوعك تمد ايديك عليا يا واد يا صايع انت�
�
جعفر�
الله ماطولك يا روح .. عايزه تموتى .. اطلعى وموتى�
�
نرجس�
ح اطلع واقولهم انت اللى ضربت قراقوش و...�
�
جعفر�
اخرسى يا مجنونة�
�
نرجس�
ابقى مجنونة بصحيح لو اشوف ابويا بيتشنق ومتهم ظلم وانت عايش .. عايزنى اسكت .. انت ايه ما عندكش قلب .. ضمير�
�
جعفر�
ضمير .. ماعنديش ضمير .. وما نديش قلب .. ما عنديش اهل .. وما عنديش بيت .. وما عنديش زوجة ولا عيال .. ماعنديش اى حاجة .. انا هو انا .. ابويا ما يعرفناش من كترنا يعرفنى�
�
جعفر�
انا لآنى مشاكس هتى بوسه بقى .. بتلومينى ليه.. طلعت للدني لقيت سلاطين وعسكر وحكومة يشى تركى .. يشى هندى .. يشى من لشمل .. يشى من الجنوب ... عبيد وخصين ... امراء وجوارى .. وايشى تكون يا صعلوك وسط الملوك .. انا ولا حاجة .. ومش حبقى اى حاجة .. علشان كده مستعد اعمل اى حاجةة علشان اعيش�
�
نرجس�
وتسيب ابويا يموت�
�
جعفر�
ماهو ان ميت يا بنت وفيها ايه لما ابوكى يموت مره .. هاتى بوسه بقى انا بموت فى اليوم ميت مره .. الناس تروح بيوته تنم وسط عيالها ونسوانها وانا ماليش بيت ولامره .. حتى البنت اللى حبيتها خطفوها وبعوها جاريه ولما لقيت اللى حررها .. اتجوزها .. ولما اطلقت�
�
نرجس�
(مقاطعة) وما تجوزتهاش ليه .. فضلت واقف زى الولاية تبكى وتنوح حظك والا هى رفضت تتجوزك�
�
جعفر�
لا .. قراقوش حبها .. واخدها عنده�
�
نرجس�
اوعك تكون �
�
جعفر�
ايوه هى�
�
نرجس�
وجدان .. ماقلتليش مع انها معايا ليل ونهار فى الدار هى وعثمان�
�
جعفر�
وجدان عندك فى الدرا؟�
�
نرجس�
انت اتجنينت اكيد .. وجدان بتحب جوزها�
�
جعفر�
لا .. ما بتحبهوش .. وجدان بنت جدعه وكانت بتحبنى .. بس كانت تحب اكتر انها تنست فى وسط بيت واهل وناس فاتجوزت القاضى عثمان .. اما انا يا عالم امتى حيضربنى واحد بخنجر والا مطوه.


(دق على الباب) (ثلاث دقات كعلامة)�
�
جعفر�
ادخلى جوه .. ادخلى جوه دلوقتى�
�
نرجس�
(بقرف) حاضر


(يفتح الباب .. يدخل ابن مماتى مسرعا مندفعاً)�
�
ابن مماتى�
ايه اللى عملته دا يا مجنون .. ايدك اتهزت جات فى كرم رئيس الشرطة�
�
جعفر�
هو اللى اتحرك فرقت ثانيه�
�
ابن مماتى�
الثانية دى حيدفع ثمنها ناس كتير�
�
جعفر�
ما تعلمش حركاتك دى عليا .. انا عايز فلوس متين الف دينار واهرب على الشام�
�
نرجس�
(تظهر نرجس) تهرب على الشام وتسيبنى وتسيب ابويا يتشنق�
�
ابن مماتى�
مين دى يا جعفر�
�
جعفر�
دى .. دى .. مش ح اسيبك يا بنت هاتى بوسه.. يا نرجس يا حلوة.�
�
ابن مماتى�
مين دى يا جعفر�
�
جعفر�
دى .. دى .. مش ح اسيبك يا بنت هاتى بوسه .. يا نرجس يا حلوة.�
�
ابن مماتى�
نرجس مين؟�
�
نرجس�
نرجس .. بنت عبود الجزار اللى اتهم ظلم يا قتله .. يا فاجرة�
�
ابن ممتى�
جعفر اتصرف�
�
جعفر�
ان ما سكتيش ح اكتفك�
�
نرجس�
ولا تقدر تعمل معايا حاجة .. ولا يقدر حد يعمل معايا حاجة


(يحدث جرى وراء بعضهم يكتف جعفر نرجس بالحبل)�
�
نرجس�
خلاص مش ح اتكلم ما تكتفنيش .. حبقى كويسه يا جعفر�
�
جعفر�
حتبقى كويسه�
�
نرجس�
آه�
�
جعفر�
هاتى بوسه (تبصق عليه)�
�
جعفر�
عسل .. عسل يا جميل�
�
ابن مماتى�
انت بتخطف ستات�
�
نرجس�
خلاص يا جعفر فكنى�
�
جعفر�
فين فلوسى�
�
ابن مماتى�
انا جيت لك شوية والباقى بعدين؟�
�
جعفر�
بعدين امتى فى الجنة؟ لما اموت�
�
ابن مماتى�
اهم 50 الف (يخرج أكياس)�
�
نرجس�
فكنى يا جعفر�
�
جعفر�
اتحايلى عليه شويه�
�
المنادى�
يا اهل مصر المحروسة .. يا اهالى مصر المحروسة جائزة الف دينار للى يبلغ عن ابن مماتى الوزير الخاين اللى اتفق مع الأشرار لأغتيال الوزير قراقوش لا(يكررها مرتين)�
�
ابن مماتى�
ايه دا .. اتكشفنا ,, وبعدين حنعمل ايه�
�
جعفر�
مش حتعمل حاجه انا اللى ح اعمل�
�
نرجس�
انا لازم امشى حالا�
�
جعفر�
ح اطلع انا ونرجس فى بيتها علشان اقابل وجدان وبعدين اجيب لك امر منقراقوش بإفراج�
�
ابن مماتى�
حتبيعى يا جعفر�
�
جعفر�
انا مش ح ابيعك انا ح اشتريك.. قولى فلوسك مخبيها فين وانا ح اروح بيتك اجيب لك منها شوية�
�
ابن مماتى�
جعفر (وهو خائف) واعدنى�
�
جعفر�
اوعدك وعد الشطار مش وعد التجار حطلعك بره البلاد .. ولا اخلى سيف قراقوش بيجى جنبك .. يلا بينا يا نرجس�
�
نرجس�
يلا بينا يا نرجس؟ .. وابويا اللى فى السجن�
�
جعفر�
ح اطلع ابوكى ما تخافيش وعم حنا وسمحون تاجر البسبوسة كلهم ح اطلعهم ... ما تقلقيش�
�
ابن مماتى�
وانا�
�
جعفر�
ما خلاص هى سيره .. قلت لك ح اطلعك بطريقتى (يخرج من صندوق فى الدار .. عمامه مغربية يرتديها ويضع على أكتافه عباية مغربية .. تغطى نرجس رأسها بطرحة خضراء مزركشة)�
�
جعفر�
يلا يا بنت الناس�
�
نرجس�
يلا�
�
جعفر�
ما قلتليش الفلوس فين؟�
�
ابن مماتى�
يا جعفر .. الفلوس فى صندوق فى السرداب .. والسرداب له ممر فى الخلف .. فى ضهر البيت �
�
جعفر�
هم كام صندوق�
�
ابن مماتى�
الصناديق كتير .. بس افتح انت الصندوق الصغير �
�
جعفر�
كله رزق الغلابة .. سلاموا عليكم


(يخرج جعفر ونرجس)�
�
ابن مماتى�
ايه اللى جرى فى البلاد .. ومين اللى كشفنى .. وليه ما قالوش اسم جعفر ..جايز بيلموا اى حد.. جايز .. بس دول قالوا اسمى انا .. أكيد صلاح الدين مش حيسكت ابداً ..


طيب لو سلمت نفسى حيشنقنى قراقوش .. ولو ما سلمتش نفسى لحد امتى ح افضل هربان .. ادى جزاة اللى يقترب من السلطان


(فيد أوت يتحول البيت الى بيت عبود وتجلس وجدان وعثمان)�
�
وجدان�
لو مات قراقوش كانت الأمور كلها اتحلت يا عثمان �
�
عثمان�
لو ..لو .. لو تفتح عمل الشيطان يا وجدان.. أنسى .. اهى عمال يقبض على العباد ظالم ومظلوم �
�
وجدان�
(يفتح الباب) مين اللى بيفتح الباب .. نرجس �
�
نرجس�
(تدخل نرجس) ايوه .. ادخل يا جعفر�
�
جعفر�
(يدخل فى زى مغربى) سلاموا عليكم�
�
وجدان�
انت (تكشر)�
�
عثمان�
ازيك يا جعفر�
�
جعفر�
يا عم القاضى.. اسمعنى كويس لازم تفهمنى كويس فى اللى ح اقولهولك قراقوش حيشنق نص مصر�
�
نرجس�
سلم نفسك وقول انك انت اللى ضربت عليه السهم�
�
جعفر�
مش حيصدق لو حلفت ميت يمين�
�
نرجس�
ماهو انت اللى عملتها�
�
جعفر�
ايوه عملتها علشان كل الناس تستريح .. عملتها وخابت�
�
عثمان�
وانت فاكر .. انك لو موت قراقوش كل شيء حيتحل �
�
جعفر�
ايوه .. حيتحل اكيد صلاح الدين حيختار واحد مننا�
�
عثمان�
لا .. صلاح الدين حيختار قراقوش جديد .. صلاح الدين دخل مصر عسكرى وفضل يكبر يكبر ودا محكوم علينا يا مصريين يحكمنا اى حد مايكونش مصرى�
�
جعفر�
انا عايز احل مشكلة الناس�
�
نرجس�
ابويا حيضيع فيها�
�
جعفر�
والحل فى ايدك يا وجدان�
�
وجدان�
فى ايدى انا ازاى�
�
جعفر�
قراقوش قالب الدنيا عليكى .. واحد من المخبرين قالى واللى حيلاقكى حياخد الف دينار�
�
وجدان�
يا خيبتك يا وجدان�
�
جعفر�
مش وقت صوات ونواح�
�
نرجس�
اروح معاك لقراقوش�
�
جعفر�
ما حدش حيروح معايا غير وجدان�
�
وجدان�
انا�
�
عثمان�
بتقول ايه�
�
جعفر�
علشان تطلب الأفراج عن كل المساجين وتقوله الحقيقة .. وانت خايف منه ليه .. دا لا بيهش ولا ينش .. كلها ساعة ونطلب لك افراج ونطلب للناس كلها.�
�
عثمان�
ماشى يا جعفر .. الى تشوفه�
�
جعفر�
يلا بينا يا وجدان�
�
نرجس�
وانا�
�
جعفر�
خليكى مع عمك عثمان (يهمس فى أذنها) دا لا بيهش ولا بينش�
�
نرجس�
يا دمك (تضربه فى كتفه)يا قليل الأدب�
�
جعفر�
يلايا وجدان 


(يخرجان يتحول الديكورالى قصر قراقوش .. ستائر كرسى واحدللعرش)�
�
الحارس�
(يدخل الحارس وقراقوش جالس) فيه واحد اسمه جعفر عايز يقابل مولاى نائب السلطان فى أمر هام�
�
قراقوش�
خليه يدخل فى الحال


(يدخل جعفر)�
�
جعفر�
السلام والأمان على نائب السلطان قراقوش المعظم �
�
قراقوش�
انت يا ولد من الزعران�
�
جعفر�
لا من الأعيان�
�
قراقوش�
عايز ايه يا ولد�
�
جعفر�
عندى لك هدية عظيمة.. هدية بتحبها قوى وبتدور عليها وعايز نتفق�
�
قراقوش�
وايش تطلب مقابل الهدية�
�
جعفر�
اوعدنى انك حتدينى الى اطلبه�
�
قراقوش�
وعدتك .. ايه هى الهدية�
�
جعفر�
وجدان (موسيقى)�
�
قراقوش�
وجدان .. وجدان .. فينها وجدان�
�
جعفر�
بره .. هى جيالك بس على شرط�
�
قراقوش�
هى تأمر وانا انفذ�
�
جعفر�
يا وجدان (ينادى ويخرج)يا وجدان .. يا وجدان (تدخل وجدان)�
�
وجدان�
مولاى ..(ترفع الطرحة من فوق رأسها)�
�
قراقوش�
وجدان .. كنتى فين وانا فى الأسر ليل نهار افكر فيكى دوخت عليك�
�
قراقوش�
رجعتى اكيد لعثمان .. استنى يا ولد انت بره شويه (يخرج جعفر) وجدان ردى عليا�
�
وجدان�
ايوه يا مولاى رجعت لعثمان�
�
قراقوش�
وانا يا وجدان؟�
�
وجدان�
انت ايه يا مولاى؟�
�
قراقوش�
انا المعذب فى حبك يا وجدان .. صحيح ما أقدرش احقق لك حاجة يا وجدان .. ما أقدرش اجيب لك عيال لكن انا انسان ليا قلب مش ذنبى انى كنت عبد .. والعبد لازم يخصوها علشان يتأكدوا من امانتها .. مش ذنبى يا وجدان انى احبك وعايزك جنبى.�
�
قراقوش�
صحيح مش ح احقق حاجاتك بس صدقينى فيه شي اهم من الجنس .. القوة .. المال .. النفوذ .. اناح اديك كل دا .. حتبقى مرات قراقوش ، (ينظر لها يجدها غاضبة)�
�
وجدان�
عايز الناس تألس عليا ,, مرات قراقوش وهم عارفين قراقوش�
�
قراقوش�
انا عارف الناس بتكرهنى .. وانا كمان بكرهم مش فاهمين اننى اقدر احرقهم واحرق القاهرة زى ما حرق شاور القاهرة وناسها .. وجدان .. حبينتى وجدان�
�
وجدان�
احبك ازاى وانت عملت اكتر من شاور .. قتلت وحرقت وسجنت .. واكبر حاجه عملتها الظلم .. سيبت القوى يأكل الضعيف .. ولاغنى ياكل الفقير .. ازاى عايزنى احبك .. وانا شايفة الدم مالى ايديك ولحم الغلابة فى بطنك .. ازاى احبك .. بس قولى .. انا عارفه ان مافيش واحده فى المحروسة ما تتمناش تراب رجليك لكن انا لا�
�
قراقوش�
انت بتحبى عثمان المجنون�
�
وجدان�
عثمان حررنى وانا جاريه .. عثمان سترنى واتجوزنى وخلاتى مرات القاضى عثمان امنى على بيته وماله�
�
قراقوش�
ح اقتلهولك .. سامعه ح اقتله قدامك (يعطيها ظهره)�
�
وجدان�
(تخرج خنجراً وتحاول ان تقتله) انا اللى ح اقتلك�
�
قراقوش�
مجنونة (يمسكها قراقوش من يدها.. يقع الخنجر من يدها) عايزة تقتلينى يا وجدان.. قد كده بتكرهينى�
�
وجدان�
عايزه احرر الناس من ظلمك�
�
قراقوش�
عايزه تقتلينى يا وجدان.. وانت الوحيدة اللى حبيتها�
�
وجدان�
اقتلنى.. ادبحنى.. انا ثدامك اهه�
�
قراقوش�
ما قدرش يا وجدان.. اقدر انيم القاهرة من العصر وماخليش بنى ادم يكح.. اقدر احرقها اهدها.. اقدر ادبح الناس كلهم الا انت.. لأنى بحبك يا وجدان.. بحبك ابوس ايدك (يحاول تقبيل يدها)�
�
وجدان�
مش ح أكذب عليك واقولك انى اقدر اقعد جنبك الا بشروطى�
�
قراقوش�
انا موافق�
�
وجدان�
مش لما تسمعها الأول�
�
قراقوش�
قولى�
�
وجدان�
تفرج عن الناس الغلابة عم حنا وسمحون وعبود ووحيده.. وكل الناس المتهمين فى قتلك�
�
قراقوش�
يفرج عنهم فى الحال�
�
وجدان�
واتجوز عثمان واقعد هنا معاك طباخه ليك وخدامه�
�
قراقوش�
بس عثمان�
�
وجدان�
لازم عثمان يبقى معايا�
�
قراقوش�
انا موافق�
�
وجدان�
وكمان�
�
قراقوش�
لسه فيه كمان�
�
وجدان�
تشوف طلبات الولد جعفر�
�
قراقوش�
الحقير دا .. الحرامى�
�
وجدان�
الحقير الحرامى دا.. الراجل الوحيد اللى حبيته فى حياتى�
�
قراقوش�
بتحبى دا�
�
وجدان�
كنت بحبه وانا صغيره�
�
قراقوش�
ودلوقت�
�
وجدان�
الحب فى قلبى مات يا قراقوش من زمان يا.. (تنادى) ياجعفر يا جعفر�
�
قراقوش�
يا جعفر�
�
جعفر�
(يدخل جعفر) نعم يامولاى�
�
وجدان�
مولانا السلطان قراقوش فرج عن كل الناس.. وحيده وعملك عبود وحنا وسمحون كلهم افراج�
�
جعفر�
عاش قراقوش�
�
قراقوش�
كده يبقى انتهينا�
�
جعفر�
انا لسه عايز طلب�
�
قراقوش�
يعطيه كيساً من المال) خج�
�
جعفر�
انا مش عايز فلوس�
�
قراقوش�
امال عايز ايه�
�
جعفر�
عايز مرسوم افراج تانى�
�
قراقوش�
عن مين ؟ عن حرامى زيك�
�
جعفر�
انت وعدتنى.. ووعد الحر دين عليه ووعد السلاطين ونواب السلاطين شئ عظيم�
�
قراقوش�
ماتكلش على.. عايز أيه ؟�
�
جعفر�
عايز مرسوم عفو�
�
قراقوش�
لك المرسوم.. بأسم مين�
�
جعفر�
باسم ابن مماتى�
�
قراقوش�
(يمسكه من رقبته) بتقول مين ياولد.. ابن مماتى.. انت اتجننت انا ح اقطعه واقطعك حتت.. حموتكم انتم الأثنين�
�
وجدان�
قراقوش.. مولاى قراقوش الولد حيموت فى ايدك�
�
قراقوش�
مش ح اسيبه�
�
وجدان�
لا سيبه علشان خاطرى�
�
قراقوش�
سيبه.. بس على شرط يقول هو فين ابن مماتى�
�
جعفر�
رقبتى (وقد تركه قراقوش) دا انت ايدك ناشفه قوى�
�
قراقوش�
لازم يقول فين ابن مماتى الان.. والا ح اقطع رقبته هو وابن مماتى وارميهم للكلاب�
�
جعفر�
انا غلطان واستاهل ضرب الشبشب المركوب والجزم لأنى جيت وجبت لك وجدان�
�
قراقوش�
ولد يا قليل الادب.. ياحرامى�
�
جعفر�
انا مش قليل الادب.. لكن كنت حرامى�
�
قراقوش�
ودلوقتى بتشتغل ايه؟�
�
جعفر�
قراقوز�
�
قراقوش�
فهمت الان.. تشتغل مع الاعداء�
�
جعفر�
ياعم اعداء ايه بس روق امال�
�
قراقوش�
ولــد�
�
وجدان�
انت وعدته يامولاى�
�
قراقوش�
ياوجدان.. ابن مماتى شتمنى واهاننى وكتب عنى اكثر من كتاب منشور ومقالات�
�
وجدان�
معلش عفا الله عما سلف.. اديله العفو�
�
قراقوش�
ما اقدرش اعفوا عنه�
�
وجدان�
ليـــه بـــس�
�
قراقوش�
مفيش مسئول أو سلطان عفا عن واحد طويل اللسان�
�
وجدان�
العفو عن المقدرة�
�
جعفر�
ياعم روق كده وخللى البساط أحمدى�
�
قراقوش�
اسمع يا ولد يا جعفر�
�
جعفر�
آآمر�
�
قراقوش�
انت تطلع ابن مماتى بره البلاد ماشفش وشه فى بر مصر وانا ح اديك الامان.. ماحدش حيتعرض لكم�
�
جعفر�
هات بوسه.. هات بوسه بقى.. (يحاول تقبيله)�
�
قراقوش�
بس مش النهارده�
�
جعفر�
امال امتى؟�
�
قراقوش�
بكره�
�
جعفر�
بكره�
�
قراقوش�
بكره .. علشان تديله رساله وما تقلهوش انك قابلتنى والاكملتنى .. قوله انك حتهربه لوحدك .. واناح اديك الرسالة الان لما يخرج بره مصر ادهاله فى ايده على الحدود�
�
جعفر�
ايه الجمال دا .. هات بوسه�
�
قراقوش�
(يبعده)اية حكاية البوس دى�
�
جعفر�
حاخد الجواب .. وهات عم عبود ووحيده مرات ابويا معايا .. عاش قراقوش (يتحرك الديكور الى الحارة والساحة والناس فرحه وفى هرج ومرج)


(ويخرج الزعران والشطار والقراقوزات فى احتفالية فرحيين بجعفر ووجدان وعم عبود ووحيده وتقف نرجس تزرغد)


تقول الكلمات فى شكل رستاتيف ..


- والله ونجح الشطار فى هزيمة قراقوش


- ويطلب جعفر يد نرجس من ابيها


- ويوافق الاب


- ونرجس تطلب منه ان يكون له عمل غير القراقوز 


- ويوافق جعفر


و(يظل الاستعراض فى شكل مرح وفرح وبهجة)


عند انتهاء الاستعراض .. اضأة فيد اوت فى ركن اليسار تظهر بقعة ضوء .. يظهر فيها ابن مماتى وهو يقرأ الرسالة�
�
ابن مماتى�
ودلوقتى اقرأ الرسالة اللى عطها لى جعفر (يفتح الرسالة)من بهاء الدين قراقوش الى ابن مماتى معقولة .. لما اكمل�
�
قراقوش�
شتمتنى من كتابك وقلت ان عقل بهاء الدين قراقوش مخرمة فاشوش قد اتلفت الأمة , وضعت كتابى الفاشوش فى حكم قراقوش عسى الله ان يريح منه المسلمين .. وانا اعلم انك ترحل الان وتسافر وتغادر الزمان والمكان .. لكن بموافقتى وعفوى عنك واعلم انك كنت تختبى فى دار الازعر جعفر .. الان ارحنا الله منك ولتعلم انى ما رحمت عشرات الألوف ومئات الالوف من المصريين والفرنج .. لكننى رحمتك حتى تعرف قدرى وتكتب مرة واحدة تتصفنى .. قراقوش�
�
ابن مماتى�
جعفر باعنى لقراقوش ... ازاى .. افهم . جه الزمان اللى المصرى يسيب بلاده ويرحل بعيد عنها ويهرب من حكامها الظلمة اللى هم مش مصريين ... آه يا بلدى


(اظلام على ابن مماتى .. فيد ان على افراح السوق والاهالى) (نرجس جانبا فى اول مستوى للمسرح مع جعفر)�
�
جعفر�
والله وبقيتى مراتى�
�
نرجس�
بقولك مش عايزاك تبص كده ولا كده للستات�
�
جعفر�
انا ببص للستات�
�
نرجس�
انا عارفة ان وجدان كانت بتجبك وانت بتحبها�
�
جعفر�
كان زمان يا قمر .. واحنا صغار .. لكن لما كبرت وعقلت شفت القمر قدامى .. اسيبه .. معقولة هاتى بوسه يا بنت�
�
نرجس�
بنت تبتك .. وانا ستك�
�
جعفر�
ستى وتاج راسى�
�
عبود�
(يدخل)يلايا جعفر خد مراتك وروحوا على الدار�
�
جعفر�
انهو دار يا ابه�
�
عبود�
دارى�
�
جعفر�
لا .. دارى انا�
�
نرجس�
انت لك دار يا ابو دار .. انا مش ح اطلع من دار ابويا الا على دار بنى ادمين�
�
جعفر�
وليه الغلط دا يا بنت الناس .. ما احنا كنا زى السمن على العسل�
�
نرجس�
سمن على عسل .. سمن على بصل. انا عايزة دار عدله .. وعفش جديد. مش اكمن ابويا وافق على جوازنا وكتب كتابى يبقى خلاص روح رتب امورك الأول.�
�
جعفر�
ما انا ح ارتب امورى�
�
نرجس�
اورك ... امور ايه يا ابو امور.. انا عايزة دار زى البنات.�
�
عبود�
خلاص .. ايه رأيكم تقعدوا فى دارى.�
�
نرجس�
ما ينفعش يا ابه.�
�
جعفر�
ينفع يا عم عبود �
�
نرجس�
وانت يا ابه تروح فين�
�
عبود�
انا ح اخد امك ونقعد فى دراستك عند باب زويله .�
�
جعفر�
أحسن ... التغيير احسن ... باب زويله جميلة�
�
عبود�
عارفة يا بنتى نفسى فى ايه؟�
�
نرجس�
فى ايه يا ابه.�
�
عبود�
تتشطرى تجيب لنا عيل صغير أفرح بيه قبل ما اموت�
�
جعفر�
تتشطرى وتجيب لنا عيل صغير أفرح بيه قبل ما أموت.�
�
جعفر�
يلا يا نرجس بسرعة نطلع فوق عند أبوكى .... بسرعة.�
�
نرجس�
ليه يا جعفر فيه ايه؟�
�
جعفر�
علشان نجيب لابوكى العيل اللى بيحبه.�
�
نرجس�
اخرس يا قليل الأدب.�
�
جعفر�
يا بنت انت مراتى.�
�
نرجس�
قلت لك أخرس.�
�
جعفر�
خرست�
�
عبود�
لما أروح أشوف الدكان .... (يتحرك بعيداً)�
�
جعفر�
عارفة انا نفسى لما اجيب واد اسميه ايه.�
�
نرجس�
نسميه ايه يا جعفر.�
�
جعفر�
اسميه قراقوش�
�
نرجس�
يتقول ايه (بدهشة) يا ساتر.�
�
جعفر�
ايوه اسميه قراقوش�
�
نرجس�
مالقتش الا الأسم دا.�
�
جعفر�
هو دا الأسم اللى بيكبر ... عايز اخصيه وابيعه للماليك علشان يكبر ويبقى وزير ... ويبقى سلطان البلاد.�
�
نرجس �
انت اتجننت.�
�
جعفر�
انا ما اتجنيتش .... دا الحقيقة اللى حوالينا بيتقول كده (يدخل المنادى)�
�
المنادى�
يا اهل مصر المحروسة ...البقاء لله ... البقاء لله.


(يلتفت الناس حوله)


مات التقى ... الورع ... حبيب الفقهاء ... عف اللسان .. وافر الحلم ... شديد التواضع .... المتقشف .... وافر الجود والبذل ...


مات ولم يترك فى داره لا درهماً ولا دينارا ولا مالا ولاعقارا ... وجدوا فى خزينته الخاصة دينار واحد وسبعة وأربعين درهما.


مات طاهر اليد وحامى مال المسلمين.


مات البطل الإسلامى العظيم صلاح الدين ..


مات الزعيم والقائد والمعلم صلاح الدين الأيوبى .... وتولى الحكم السلطان العادل. �
�
عبود�
لا حول ولا قوة بالله ... مات بطل المسلمين .... الى رحمة الله يا صلاح الدين.�
�
جعفر�
قراقوش خلاص مات مع صلاح الدين ..... قراقوش حينتهى يا نرجس ... قراقوش انتهى .... ما تسميش الواد قراقوش سميه صلاح الدين.�
�
نرجس�
خلاص يا خويه نسميه صلاح الدين الأيوبى�
�
جعفر�
هم يبكى وهم يضحك�
�
المنادى�
وتولى حكم البلاد السلطان العادلالذى عين اتابك مصر الجديد رئيس الوزراء ومسئول عن الأمن: أبو سعيد بهاء الدين قراقوش الأسدى.�
�
جعفر�
قراقوش تانى ... تانى قراقوش ... لا ....لا.�
�
نرجس�
لا.... لا....ليه تعمل فينا كده يا صلاح الدين.�
�
جعفر�
دا احنا بنحبك تسيب لنا قراقوش تانى .... أقولك ايه ... الله يرحمك يا زعيم سمى الواد قراقوش ..... ستار النهاية


تم بحمد الله


السيد حافظ�
�






























�PAGE  �








-�PAGE  �53�-























